
Matumuuna  Naalakkersuisunit  Inatsisartut  Suleriaasianni  §  33  naapertorlugu 
aalajangiiffigisassatut siunnersuut tulliuttoq saqqummiunneqarpoq:

Atlantikup  Avannaata  Kitaani  aalisarneq  pillugu  siunissami  nunanik  tamalaanik 
suleqateqarnissamik  isumaqatigiissusiap  allannguutissaata  Danmarkip 
atuuttussanngortitsineranut  Kalaallit  Nunaanni  Namminersorlutik  Oqartussat 
isumaqataallutik  nalunaaruteqarnissaannut  Inatsisartut aalajangiiffigisassaattut 
siunnersuut.

Saqqummiussissut 
(Aalisarnermut, Piniarnermut Nunalerinermullu Naalakkersuisoq)

Siullermeerinninneq
Kalaallit Nunaat Naalagaaffeqatigiinnerup iluani Atlantikup Avannaata Kitaani Aalisarnermi 
Suleqatigiiffimmi  (NAFO-mi)  ilaasortaavoq,  aaqqissuinermi  taaneqartoq  Danmarki 
Savalimmiut  aamma  Kalaallit  Nunaat  sinnerlugit  (DFG).  2007-imi  ukiumoortumik 
ataatsimiinnermi  Atlantikup  Avannaata  Kitaani  Aalisarneq  pillugu  isumaqatigiissutip 
(tamassuma kingorna isumaqatigiissut)  nunat arlallit  siunissami suleqatigiinnissaat arlannik 
allannguuteqarnissaa  NAFO-p  aalajangerpaa.  Isumaqatigiissut  atuutilersinneqassappat 
NAFO-mi suleqatigiit  ¾-iisa,  tassa aqqaneq marluusunit  arfineq pingasut,  isumaqatigiissut 
akuerissavaat.

1978-imi isumaqatigiissutip maannakkut atuuttup atuutilernerata kingorna aalisarneq pillugu 
politikimi  ineriartorneq  tunngavigalugu  isumaqatigiissut  annertuumik  nutarterneqarpoq. 
Isumaqatigiissutip  imaata  allannguutai  kalaallit  soqutigisaannut  akerliunngitsutut 
nalilerneqarput.  Akerlianik  isumaqatigiissummi  allannguutit  Kalaallit  Nunaannut 
tigussaasumik  iluaqutaapput,  tassa  missingersuutit  pillugit  aalajangersakkat  nunanik 
ilaasortanik  minnerusunik  mianerinninnerusut  isumaqatigiissumi  ilanngunneqarmata. 
Tamanna  isumaqarpoq  isumaqatigiissuteqartut  ukiumoortumik  akiliutaanni  ilaasortat 
300.000-it ataallugit innuttaqartut akiliutaat missingersuutinit tamarmiusunit annerpaamik 12 
%-inut  killilerneqartut.  Tamassuma  kinguneranik  Kalaallit  Nunaata  NAFO-mi 
ilaasortaanermini  akiliutai  annertuumik  annikillissapput,  tassa  DFG-ip  NAFO-mi 
ilaasortaanermini  akiliutai  missingersuutinit  tamarmiusunit  maannakkut  18  %-it 
missaaniimmata.

Isumaqatigiissutip  imaata  allannguutai  ukuupput  (tulleriiaarlugit  naalisarlugit 
saqqummiunneqarput):

• FN-imi  tamanna  pillugu  isumaqatigiissummut  qisuariaatitut  mianersortumik 
periuseqarnissap  atuutilersinneqarnera.  Taamaalilluni  immami  uumassuseqartut 

sunneeqatigiittarneranni  avatangiisit  mianerineqarnissaat  annertuumik 
isumaqatigiissummi ilanngunneqarpoq.

• Aaqqissuussaanermi  allannguisoqarpoq,  taamaalilluni  nunarsuup  immikkoortuini  allani 
aalisarnermik  aqutsinermi  suleqatigiiffiit  assigalugit  ataatsimik  Kommissioneqalerpoq, 
taanna maannamut Siunnersuisoqatigiiffiutigaluni Aalisarneq pillugu Kommissioniuvoq.

• Unioqqutitsilluni,  Killilersugaanngitsunik,  Nalunaarutigineqanngitsunik  aalisarnernik 
(tuluttut naalisarneqartoq IUU) akiuiniarneq pillugu aalajangersakkat atuutilersinneqarput.

• Nunat  tamat  akornanni  aalisarneq  pillugu  isumaqatigiinniarnerni  ataatsimiinnernilu 
alaatsinaatsutut peqataasarnissaq pillugu aalajangersakkat atuutilersinneqarput.

• Naggasiullugu  akerleriinnernik  isumaqatigiissitsiarnerni  periutsimik 
atuutilersitsisoqarpoq, siunertaavorlu isumaqatigiissummik atsiortut marluk arlallilluunniit 
akerleriissuteqarnerisa qaangerniarnissaannut taanna sakkuussasoq.

Naliliisoqarpoq  isumaqatigiissummik  akuersinermi  Kalaallit  Nunaanni  inatsisinik 
allaffissornikkullu periutsinik allannguisoqarnissaa pisariaqassanngitsoq.

Naalakkersuisut  inassuteqaatigaat  Atlantikup  Avannaata  Kitaani  aalisarneq  pillugu  nunat 
arlallit  siunissami  suleqatigiinnissaat  pillugu  isumaqatigiissutip  allannguutai  Inatsisartut 
akuerissagaat.  Danmarkip  Savalimmiut  aamma  Kalaallit  Nunaat  sinnerlugit 
isumaqatigiissummik akuersissappat isumaqatigiissut aamma Savalimmiut akuereqqaassavaa.

Taamatut  oqaaseqarlunga  siunersuut  Inatsisartunut  suliassanngortippara,  pappilissallu 
agguaanneqartut innersuussutigalugit. 

Ilanngussaq 1


Atlantikup avannaata Kitaani aalisarneq pillugu siunissami nunanik tamalaanik  
suleqateqarnermi isumaqatigiissusiap allanngortinnera


Atlantikup avannaata kitaani aalisarneq pillugu siunissami nunanik tamalaanik 
suleqateqarnissaq pillugu Isumaqatigiissusiornermi isumaqatigiissusioqataasut 
(tullinnguuttuni ”isumaqatigiissusioqatigiinnik taaneqartut") makkua isumaqatigiissutigaat:
Immikkoortoq 1
Isumaqatigiissutip qulequtaa imatut oqaasertalerneqarpoq:
"Atlantikup avannaata kitaani aalisarneq pillugu suleqatigiinnissamik isumaqatigiissusiaq"
Immikkoortoq 2
Isumaqatigiissutip siulequtaa peerneqarpoq nutaamillu imaattumik siulequtserneqarluni:


"ISUMAQATIGIISSUSIOQATIGIINNIT,


Naalagaaffiit  sinerissamut  qanittut  Naalagaaffiit  Peqatigiit  imartamik 
atuisinnaatitaanermut isumaqatigiissutaat 10. december 1982-imeersoq naapertorlugu 
kiisalu  naalagaaffiit  ileqquusut  malillugit  innuttaasunut  pisussaaffeqarneq 
naapertorlugu aningaasarsiorfissaqqittutut pilersitaanni, tamatumani  kisermaassilluni 
atuisinnaatitaaffigisaanni  pisuussutit  uumassusillit  ilisimatusarfiginissaat 
atorluaanissaq,  piujuaannartitsinissaq  aqutsinissarlu  siunertaralugit, 
TUSAATISSATUT TIGUNEQARTOQ,


Naalagaaffiit Peqatigiit imartamik atuisinnaatitaanerat pillugu isumaqatigiissutip 10. 
december  1982-imeersup  aalajangersagartaanut  atuuttunut  aamma,  Naalagaaffiit 
Peqatigiit  imartamik  atuisinnaatitaanerat  pillugu  isumaqatigiissutaannut  10. 
december  1982-imeersumut  ingerlatsinissaq  pillugu  aalajangersakkani 
aalisagartassanik ataatsimoorussassanik piujuaannartitsinissaq aqutsinissarlu pillugit 
kiisalu  aalisakkat  nikerarnertuut  pillugit  isumaqatigiissummut   4.  august  1995-
imeersumut  kiisalu  FAO-mik  isumaqatigiissummut  imavimmi  angallatinik 
aalisariutinik  siuarsaanissaq  nunallu  tamalaat  akornanni  piujuaannartitsinissamik 
aqutsinissamillu  suliniutinik  siuarsaanissaq  pillugu  isumaqatigiissummut   24. 
november 1993-imeersumut ASSINGUSOQ,


Aalisarnermi akisussaassusilimmik pissusilersornissamut malittarisassat 28-issaannik 
katersuunnermi Naalagaaffiit Peqatigiit  Inuussutissalerinermut – Nunalerinermullu 
kattuffissuanit  31.  oktober  1995-imi  akuersissutigineqartut  atortussallu  tassunga 
attuumassuteqartut,  Naalagaaffiit  Peqatigiit   Inuussutissalerinermut  – 
Nunalerinermullu kattuffissuanit akuersissutigineqartut EQQARSAATIGALUGIT,


Aalisakkan  ik  pisuussutinik  imminut  nammassinnaasumik  atorluaanermi, 
aningaasatigut inuttullu iluaqutissartaannut AKUERSAARTUT,


Atlantikup  avannaata  kitaani  aalisakkanik  pisuussutinik  siunissami 
piujuaannartitsinissamut  siuarsaanissamik  imminullu  nammassinnaasumik 
atorluaasoqarnissaanik KISSAATEQARTUT,

Aalisakkat  pisuussutit  tamakku  eqqarsaatigalugit  nunanik  tamalaanik 
suleqateqarnissap  naapeqatigiittarnissallu  pisariaqarnerannik 
ILISIMAARINNITTUUSUT


Aalisakkanik  pisuussutinik  taakkunannga  pitsaasumik  piujuaannartitsinissap 
aqutsinerullu  ilisimatuussutsikkut  ajunnginnerpaamik  siunnersorneqarnikkut 
pilersaarusiornikkullu,  mianersuussinissamik  tunngaveqartariaqarnerannik 
EQQUMAFFIGINNITTUT,


Atlantikup imartaata avannamut kitaani pinngortitap ataqatigiinnera tunngavigalugu 
aalisarnikkut  aqutsinermi,  immamik  illersuinermik,  uumasoqassutsimik 
attassiinnarnissamik,  siunissaq  ungasinnerusoq  eqqarsaatigalugu  aalisarnerup 
kingunerisaanik  ajoqutaasinnaasunik  naqqinneqarsinnaanngitsunilluunniit 
ajoqusiisinnaanerup minnerpaaffissaaniitinnissaanik ilaqartoq, aammalu pinngortitap 
sutigut  tamatigut  ataqatigiinnera  aallaavigalugu  periuseqarnissamik, 
AALAJANGIUSIMANNILLUINNARTUT,


Aammalu  akisussaassusilimmik  aalisartoqarnissaanik  kiisalu  unioqqutitsisumik 
aalisartoqarnissaanik  pinaveersimatitsinissamik,  nalunaarsuinertaqanngitsumik 
aqunneqanngitsumillu  aalisartoqarnissaanik  pinngitsoortitsinissamik 
unitsitsinissamillu  atuisarnissamik  AAMMATTAAQ 
AALAJANGIUSIMANNILLUINNARTUT– 


Tulliuttuni makkua ISUMAQATIGIISSUTIGAAT:"


Immikkoortoq 3
 Immikkoortoq I – XXI peerneqarput immikkoortunillu nutaanik imaattunik taarserneqarlutik:


"Immikkoortoq I – Nassuiaasiorneri
Isumaqatigiissummi matumani pineqarput:


a) "Isumaqatigiissut  1982-imeersoq":  Naalagaaffiit  Peqatigiit  imartamik 
atuisinnaatitaanermut isumaqatigiissutaat 10. december 1982-imeersoq


b) "Isumaqatigiissut  1995-imeersoq":  Naalagaaffiit  Peqatigiit  imartamik 
atuisinnaatitaaneq pillugu isumaqatigiissutaanni 10. december 1982-imeersumi 
aalajangersakkanik  atuutsitsinissamut  tunngasoq   aalisagartassanik 
ataatsimoorussassanik  piujuaannartitsinissaq  aqutsinissarlu  kiisalu  aalisakkat 
nikerarnertuut eqqarsaatigalugit isumaqatigiissut  4. august 1995-imeersoq 


c) "Naalagaaffik sinerissamut qanittoq": isumaqatigiissusiornermi illua-tungiusoq, 
isumaqatigiissuteqarfiusup  iluani  aningaasatigut  iluanaaruteqarnissamut 
soqutigisalittut salliusoq 


d) "Isumaqatigiissusiornermi illua-tungiusoq":


i) Naalagaaffik  sunaluunniit  imaluunniit  nunap  aggornerata 
immikkoortuani  nunami  kattuffik  aningaasaqarnermut  akuliusimasoq, 
isumaqatigiissummut  matumunnga  pituttorsimanissaminut 
akuersaarsimasoq, isumaqatigiissummillu malinnittussaq, aamma


ii) isumaqatigiissut  manna  immikkoortuni  tamani  assigiimmik 
atuuttuummat, immikkoortoq 305-imi, imm. 1, litra c), d) aamma e-mi), 
isumaqatigiissummi  1982-imeersumi  taaneqartut,  Atlantikup  avannaata 
kitaani  inissisimasumi,  isumaqatigiissusiamilu  uani  illua-
tungiliuttunngortumut,  immikkoortut  taamaattut 
"isumaqatigiissusiornermi illua-tungiusunut" aamma atuupput

e) "immikkoortoq isumaqatigiissusiorfiusoq": tassaavoq immikkoortoq,  IV, imm. 
1-imi aallaaserineqartoq naapertorlugu isumaqatigiissusiorfiusup atuuffigisaa.


f) "aalisakkat  pisuussutit":  aalisakkat  suulluunniit,  qituttut  imaluunniit  peqquit 
isumaqatigiissusiorfiusup iluani atuutsinneqartut makkua pinnagit:


i) uumassusillit tukertitsivinneersut, naalagaaffinnit sinerissamut qanittunit 
kisermaassilluni  aningaasatigut  iluaqutigineqarsinnaasut 
isumaqatigiissummi  1982-imeersumi  immikkoortoq  77  naapertorlugu, 
aamma


ii) nunat allat isumaqatigiissutaasa ataanni aqunneqartut; aalisakkat  imarmit 
tarajulimmeersut  imermut  suffiartortartut  aamma  imermeersut 
tarajulimmut  suffiartortartut  kiisalu  aalisakkat  nikerarnertuut 
isumaqatigiissummi 1982-imeersumi ilanngussaq I-imi taaneqartut


g) "aalisarnikkut  ingerlatsinerit":  aalisakkanik  pisuussutinik  piniarneq 
suliareqqiinerluunniit  imaluunniit  aalisakkanik  pisuussutinik  angallammut 
allamut  usingiaaneq  –  nioqqutissiat,  aalisakkanit  pisuussutininngaanneersut, 
allatulluunniit  suliat,  aalisakkanik  pisuussutinik  aalisarnermut  atatillugu 
iluaqutiginiarneqarsinnaasut, tapertaasinnaasut, tassunga ilanngullugu:


i) aalisakkanik  pisuussutinik  pimoorullugu  piaaraluniluunniit, 
piniagassarsiorneq toqqagassarsiornerluunniit 


ii) ingerlataq  sunaluunniit,  aalisakkanik  pisuussutinik 
sumiissusersinissamut,  aalisarnissamut,  toqqagassarsiorneq  imaluunniit 
siunertanut sunulluunniit iluanaarutissarsiorneq, aamma


iii) imaani  ingerlatsineq  sunaluunniit  ingerlatanut  sunulluunnniit 
tapersiutaasinnaasoq pitsannguutaasinnaasorluunniit,  nassuiaasiami uani 
allaaserineqartutuut, 


kisianni  ajornartoornernut  atatillugu  suliarisamut  ilaanngitsoq,  inuttat 
peqqinnerannut  isumannaatsuutinnissaannulluunniit  imaluunniit  angallatip 
isumannaatsuutinnissaannut tunngasuni


h) "aalisariut":  angallat  sunaluunniit,  aalisarnermik  ingerlatsisoq 
aalisarsimasorluunniit,  tassunga  ilanngullugit  angallatit,  aalisakkanik 
suliareqqiisartut,  angallatillu,  angallammut  allamut  usingiaaqataasartut 
allatulluunniit  ingerlatsinerit,  aalisarnermik  siunertaqartut 
attuumassuteqartulluunniit, tassunga ilanngullugu misiliummik aalisarneq


i) "Nunat erfalasui":


i) naalagaaffik  nunalluunniit  immikkoortua,  angallatimini  nunami 
erfalasuanik erfalasoqarsinnaatitaasoq, imaluunniit 


ii) nunap aggornerata immikkoortuani  aningaasarsiornikkut  peqataanermut 
kattuffik,  angallatimini  nunap  ilaasortaaffigisami  erfalasuanik 
atuisinnaatitaasoq,  nunap  aggornerata  immikkoortuani 
aningaasarsiornikkut peqataanermut kattufimmut ilaasortaasoq


j) "unioqqutitsisumik,  nalunaarsuinertaqanngitsumik  nakkutigineqanngitsumillu 
aalisarneq":  Naalagaaffiit  Peqatigiit   Inuussutissalerinermut  – 
Nunalerinermullu  kattuffissuanit  2.  marts  2001-imi  akuersissutigineqartut, 
ingerlatat,  nunarsuaq  tamakkerlugu  iliuusissatut  pilersaarummi 
unioqqutitsisumik,  nalunaarsuinertaqanngitsumik  nakkutigineqanngitsumillu 
aalisarnerup  pinaveersimatinnissaa,  pinngitsoortinnissaa  unitsinneqarnissaalu 
siunertaralugit allaaserisat

k) "pisuussutit uumassusillit": imarmiut uumassusillit tamaasa


l) "uumasut  imarmiut  assigiinngissitaartuuneri":  imaani  uumassusillit 
assigiinngissitaartuuneri  uumasullu  uumasuuffigisaminni  immineq 
ataqatigiissagaaneri,  uumaffigisaminni;  uumasoqatigiiaat  ataasiakkaat  kiisalu 
uumasut assigiinngitsut uumasuuffigisaallu tassani aamma pineqarput  


m) "innuttaassuseqartut": inuit pineqartut inatsisitigullu immineq inissisimasut


n) "nuna  umiarsualiviusoq":  naalagaaffik  sunaluunniit,  aalisariutinik 
umiarsualivissitsisoq,  offshoreterminalit  atortulersuutilluunniit  allat  ilaatigut 
tulaassinissaq,  umiarsuarmut  allamut  usingiaanissaq,  orsersornissaq 
taquassarsiniarnissarluunniit siunertaralugu 


o) "nunap  aggornerata  immikkoortuani  aningaasarsiornikkut  peqataanermut 
kattuffik":  nunap  aggornerata  immikkoortuani  aningaasarsiornikkut 
peqataanermut  kattuffiuvoq,  isumaqatigiissummut  matumunnga,  apeqqutinut 
tunngasunik  suliaqarnissamut  naalagaaffinnit  ilaasortaasunit 
piginnaatitsissummik  tunineqarsimasoq,  tassunga  ilanngullugu  apeqqutini 
taamaattuni,  naalagaaffinnut  ilaasortaasunut  pituttuisuusunik, 
aalajangiisinnaanermut piginnaatitsinermik, aamma 


p) "nalimmassaaviusussaq":  immikkoortup  isumaqatigiissusiorfiusup  ilaani, 
immikkoortut nunap naalagaaffittut oqartussaaffigisaata avataaniittut.


Immikkoortoq II - Siunertaa
Isumaqatigiissuteqarfiusup iluani aalisakkanik pisuussutinik siunissaq ungasinnerusoq 
eqqarsaatigalugu piujuaannartitsinissaq imminullu nammassinnaasumik atorluaanissap 
qulakkeerneqarnissaa isumaqatigiissusiami matumani siunertaavoq tassuunalu uumasut 
pinngortitami immineq oqimaaqatigiissagaanerisa illersornissaat, pisuussutit taakkua 
uumaffigisaanni.


Immikkoortoq III – Maleruagassat nalinginnaasut
Isumaqatigiissutip siunertaanik naammassinninnissamut atatillugu isumaqatigiissusioqataasut 
ataasiakkaatut ataatsimoorlutilluunniit isumannaassavaat:


a) aalisakkanik  pisuussutinik  siunissaq  ungasinnerusoq  eqqarsaatigalugu 
tamakkiisumik imminullu nammassinnaasumik atorluaanissamik siuarsaaneq 


b) iliuusissanik akuersissuteqartarneq, ilisimatuussutsikkut sulianik pitsaanerpaanik 
tunngaveqarluni  siunnersuinermik  aallaavilinnik,  aalisakkat  pisuussutit 
piujuaannartinnissaat  naqqeqqinnissaalluunniit  qulakkeerniarlugu, 
taamaalilluni atorluaanikkut pissarsiarineqartut tunisassiarineqarlutik


c) isumaqatigiissummi  1995-imeersumi  immikkoortoq  6  naapertorlugu, 
mianersuussinissamik tunngaveqarluni, pilersaarusiorneq 


d) aalisanermik  ingerlatat  aalisagaqatigiinnut  allanut  pinngortitallu  immineq 
ataqatigiissagaaneri  iluamik  eqqarsaatigilluarlugit  tassungalu  atatillugu 
pisuussutinut  uumassusilinnut  pinngortitallu  immineq ataqatigiissagaaneranut 
ajoqusiisinnaaneq  minnerpaaffissaaniitinniarlugu  iliuuserisassanik 
akuersissuteqarneq


e) uumasut  imarmiut  assigiinngissitaartorpassuusut  piujuaannartinnissaasa 
pisariaqarnerata  iluamik eqqarsaatigilluarnissaa.


f) aalisapilunnerit  pinaveersimatinnissaannut  akiorniarnissaannullu  iliuusissanik 
aalajangersaaneq  aalisariutinillu  amerlavallaartunik  ikilisaanissaq  aammalu 
qularnaarlugu,  aalisarnerup  aalisakkanik  pisuussutinik  atorluaanissamut 
naapertuuttuunissaa 

g) qularnaassallugu, isumaqatigiissusiorfiusup iluani aalisarnermik ingerlatsinermit 
tamakkiisumik  eqqoqqissaartumillu  paasissutissanik  katersisarnissaq 
piffissaatillugulu peqataasunut agguaallugit  


h) isumagalugu,  aqutsinikkut  iliuusissat  malinneqartarnissaat,  aammalu 
unioqqutitsisoqartillugu  pineqaatissiisarnerit  naapertuuttumik 
sakkortussuseqartittarnissaat, aammalu  


i) aalisariutinit  mingutsitsinerit  eqqaasarnerillu  minnerpaaffissaaniitinnissaasa 
pisariaqartuunerat  eqqarsaatigilluarlugu  kiisalu  pisakunik  eqqaasarneq, 
piniutinillu  annaasaqartarnerit  qimatsisarnerillu,  piniagarinngisanik 
pisarisuukkat  piniagarisanut  uumasoqatigiinnulluunniit  allanut 
ataqatigiissagaanikkut  attuumassuteqartut  minnerpaaffissaaniitillugit, 
pingaartumik uumasut nungutaanissaminnut navianartorsiortinneqartut.


Immikkoortoq IV - Atuuffigisai
1. Isumaqatigiissut  manna  Atlantikup  avannaata  kitaani  imartanut  allorniusap 


sanimukartup 35° 00' N-ip avannaatungaaniittumi aammalu sumiiffimmit 35° 00' N 
aamma 42° 00'  V-mit  allorniusaq sanimukartoq 59° 00'  N-ip tungaanut,  titarnerup 
avannamoorluinnaartup  kitaatungaaniittumut,  tassanngaanniillu  kimmorluinnaq 
allorniusaq  ammukartoq  44° 00'  V  tikillugu,  tassanngaanniillu  avannamorluinnaq 
Kalaallit  Nunaata sineriaa kiisalu imartat  kangerliumanerni   St.  Lawrence-bugten-
imiittut  Davis  Stræde-miittut  Baffinbugten-imiittullu  allorniusap  sanimukartup 
avannarpasissutsimi 78° 10' N-ip kujataatungaaniittut tikillugit.


2. Immikkoortoq  isumaqatigiissuteqarfiusoq  ilisimatusarnikkut  kisitsisitigullu 
paasissutissatigut  immikkuutaarlugit  immikkoortulersugaavoq,  immikkoortunut 
immikkuualuttunullu,  taakkualu  killissartai  isumaqatigiissutip  matuma 
ilanngussartaani I-imi erseqqissarneqarput.


Immikkoortoq V – Kattuffeqarneq
1. Atlantikup  Avannaata  Kitaani  Aalisarneq  pillugu  Kattuffiup  (tullinnguuttuni 


”kattuffimmik”  taagorneqartup)  pilersinnissaa,  aalajangiusimanissaa 
nukittorsarnissaalu,  isumaqatigiissusioqatigiit  matumuuna  isumaqatigiissutigaat, 
atuuffissanik isumaqatigiissummi matumani, isumaqatigiissutigineqartut siunertaanik 
naammassineqartussatut aalajangersarneqartunik isumaginnittussatut.


2. Kattuffiup aaqqissugaanera:


a) ataatsimiititaliarsuaq


b) ilisimatuussutsikkut siunnersuisoqarneq aamma


c) allattoqarfik.


3. Kattuffik  inatsiseqarnikkut  immineq  inissisimavoq  nunallu  tamalaat  kattuffiinut 
allanut  isumaqatigiissusioqatigiillu  susassaqarfiinut  sanilliullugu,  inatsisitigut– 
iliuuseqarsinnaanermullu,  suliassanik  ingerlatsinissaanut  siunertamillu 
naammassinninnissaanut,  pisariaqartunik,  piginnaatitaaffeqarluni.  Kattuffiup 
taassumalu sulisorisaasa immikkut pisinnaatitaaffii unnerluutigineqarsinnaanngiffiilu 
isumaqatigiissusioqatigiit  susassaqarfiini  kattuffiup  isumaqatigiissusioqatigiillu 
akornanni  isumaqatigiissuteqarnikkut  aalajangersarneqarput,  ilaatigut  tassunga 
ilanngullugu  kattuffiup  isumaqatigiissusioqatigiillu  akornanni 
angerlarsimaffeqarnissamut tunngatillugu isumaqatigiissut.


4. Ataatsimiititaliarsuup  siuliuttaasua  kattuffiup  siulittaasuatut  pingaarnertullu 
sinniisuutitaatut atuutissaaq.

5. Siulittaasoq  kattuffiup  ukiumoortumik  ataatsimiinnissaanut  ataatsimiititaliarsuup 
piffissaliussatut sumiiffissatullu aalajangersimasaanut aggersaassaaq.


6. Kattuffiup  angerlarsimaffia  Halifax  Regional  Municipality,  Nova  Scotiami, 
Canadami inissisimassaaq, allamiluunniit, ataatsimiititaliarsuup aalajangigaani.


Immikkoortoq VI – Ataatsimiititaliarsuaq
1. Isumaqatigiissusioqataasut  tamarmik  ataatsimiititaliarsuarmut  ilaasortaassapput 


ataatsimiititaliarsuarmullu  ilaasortaatitassamik  toqqaallutik,  sinniisussamik, 
immikkut ilisimasalinnik siunnersuisunillu malitseqartinneqartumik.


2. Ataatsimiititaliarsuaq  siulittaasussamik  tullersortissamillu  ukiuni  marlunni 
atuuttussamik  qinersissaaq.  Taakku  tamarmik  qinerneqarsinnaapput, 
sivisunerpaamilli  ukiut  sisamaannaat  ataannartumik  atuussinnaallutik.  Siulittaasoq 
siulittaasullu  tullia  isumaqatigiissusioqataasut  arlaannut  ataasinnarmut 
sinniisooqqusaanngillat. 


3. Ataatsimiititaliarsuup  immikkut  ittumik  ataatsimeersuarnissaa, 
isumaqatigiissusioqatigiit arlaata qinnutigisinnaavaa. Tamatumunnga malitsigitillugu 
ataatsimiititaliarsuup  siulittaasua  ataatsimeersuarnissamut  tassunga  aggersaassaaq 
siulittaasup piffissaliussaa sumiiffissatullu aalajangiinera malillugu.


4. Allatut  aalajangiisoqarsimatinnagu,  nalimmassaavigisassatut  iliuuserisassat 
ataatsimiititaliarsuup aalajangiussai atuutissapput.


5. Ataatsimiititaliarsuaq:


a) ataatsimiinnermi  maleruagassaminik  akuersissuteqartarpoq  atuuffigisaminilu 
periutsiminik  allannguisinnaalluni,  tassunga  ilanngullugit  suleriaasissaminik, 
aningaasaqarnikkut nalimmassaasarnerminik aalajangersakkanillu allanik.


b) atuuffigisaminik  ingerlatsinermini,  ikiuutaasinnaasunik  pisariaqartutut 
isigisaminik pilersitsisinnaavoq, taakkulu suliaannik aqutsilluni.


c) kattuffiup  aaqqissuussaaneranik,  allaffissorneranik,  aningaasaqarneranik 
kattuffimmullu  tunngasunik  nakkutilliisuussaaq,  tassunga  ilanngullugit 
katitigaanikkut, attavigisanut atassuteqarnerni, 


d) nammineq  aalajangersakkaminik,  atugassarititaasunik  piumasaqaatinillu 
atuutsitsisussamik allatsissamik toqqaassaaq 


e) kattuffiup attaviinik avataaniittunik aqutsilluni


f) kattuffiup missingersuutaanik akuersissutiginnittarluni


g) nunat  tamalaat  kattuffissuinit  sinniisuutitanik  ataatsimiinnernut 
alaatsinaatsitatut,  illua-tungiuliuttuunngitsutut  naalagaaffimmilu 
kattuffimmeersuunngitsunik  peqataatitaqarnermi  maleruagassanik 
akuersissuteqartassaaq.  Maleruagassat  taamaattut  pisariaqanngitsumik 
akimmisaarutaassanngillat  ataatsimiititaliarsuullu  nalunaarusiaanik 
nalunaarsugaanillu  takunnissinnaatitaanerup  ammaassiffigineqarnissaanut 
periarfissiissallutik


h) atuuffinnik  allanik  ingerlatsissaaq  sulianillu  allanik  isumaqatigiissummut 
matumunnga atatillugu nammineq toqqarsimasaminik isumaginnilluni 


i) ilisimatuussutsikkut  siunnersuisoqatigiinnik  taassuma  suliarisassaanik 
toqqaanermi  sulianillu  pingaarnersiuinissaa  eqqarsaatigalugit  siunnersuissaaq 
aamma


j) naalagaaffiit  innuttanut  pisussaaffii  naapertorlugit  naleqquttunik 
periusissaliussaaq  isumaqatigiissusioqatigiit  pisussaaffimminnik, 

immikkoortoq X-imi aamma XI-imi allassimasut naapertorlugit pisussaaffitsik 
malillugu naammassinnissimanersut naliliiviginiarlugu.


6. Ataatsimiititaliarsuaq ilisimatuussutsikkut siunnersuisoqatigiit suleqatigalugit:


a) akuttunngitsumik  aalisagaqassutsinik  misissuataarisassaaq  iliuusissanillu 
toqqaasarluni,  taakkua  piujuaannartinnissaannut  aqunneqarnerannullu 
pisariaqartunik


b) paasissutissanik  attuumassutilinnik  katersisassaaq,  misissuilluni 
ingerlatsitseqqittarlunilu


c) aalisarnermik  ingerlatsinerit  inuillu  pilersitaasa  pisuussutinut  uumassusilinnut 
uumasuuffigisaannullu sunniutaannik nalilersuisassaaq


d) ilisimatusarnermik  siunertaqartumik  aalisarnermik  ingerlatsinerit 
ingerlanneqarnissaannut malittarisassiussaaq aammalu


e) paasissutissanik  katersinermi,  saqqummiinermi,  atugassanik  atuinissamillu 
nakkutilliinermi maleruagassaliorluni.


7. Aalisakkanik  pisuussutit,  aalisarnermik  ingerlatat  pisuussutinut  uumassusilinnut 
uumasuuffigisaasalu  illersorneqarnissaannut,  pisuussutit  taakkua  uumaffigisaanni 
ilisimatusarnermik  tunngaveqarluni  aalajangiinermut  atatillugu  sunniutit  pillugit 
apeqqutini  tamani  ilisimatuussutsikkut  siunnersuisoqatigiit  ataatsimiititaliarsuup 
siunnersuinissaannik qinnuigisinnaavai.


8. Immikkoortoq  III-imi  tunngavigisassanik  atuutsitsinermi  nalimmassaaviusussamut 
atatillugu ataatsimiititaliarsuup aalajangiivigissavai: 


a) isumaqatigiissutip  matuma  siunertaata  naammassinissaanut 
piujuaannartitsinissamut- aammalu aqutsinissamut iliuuserisassat


b) aalisarnermik  ingerlatat  pisuussutinut  uumassusilinnut  taakkualu 
uumasuuffigisaannut  sunniutit  minnerpaaffissaaniitinnissaat  siunertaralugu 
piujuaannartitsinissamut- aammalu aqutsinissamut iliuuserisassat


c) pisassat  akuerisaasut  ataatsimut  annertussusissaat  aamma/imaluunniit 
aalisarnerup  qanoq  annertutiginissaa  kiisalu  aalisakkat  sorliunissai 
aalisarnermilu qanoq annertutigisumik peqataasoqarnissaa


d) ilisimatusarnissamik  siunertaqarluni  imm.  6,  allaaserineqartut  naapertorlugit 
litra d) aalisarnermik ingerlatsinikkut iliuuserisassat


e) paasissutissanik  katersinermi,  saqqummiinermi,  atugassanik  atuinissamillu 
nakkutilliinermi imm. 6, allaaserineqartut naapertorlugit litra e) iliuuserisassat, 
aamma


f) naalagaaffiit  erfalasoqartitsisut  pisussaaffimminnik  naammaginartumik 
naammassinnissimanersut, qulakkeernissaat siunertaralugu iliuuserisassat


9. Ataatsimiititaliarsuaq  suleqatigisassanik  naleqquttunik  pitsaasumik  misissuinissaq, 
nakkutilliinissaq,  nakkutiginninnissarlu  siunetaralugit  iliuuserisassanik 
aalajangiisassaaq kiisalu piujuaannartitsinissamut aqutsinissamullu iliuuserisassanik, 
ataatsimiititaliarsuup aalajangiiffigisaanik atuutsitsinissaq eqqarsaatigalugit, tassunga 
ilanngullugit:


a) isumaqatigiissusioqatigiit  illua-tungeriittut  pisinnaatitaaffii,  tamatumani 
nalimmassaaviusup  iluani  umiarsuarmut  ikaarluni  nakkutilliineq  aamma 
naalagaaffiup  erfalasoqartitsisup  inatsisitigut  malersuinissaa  imaluunniit 
pineqaatissiinissaa  eqqarsaatigalugit  umiarsuarmut  ikaarnernit 
nakkutilliinerniluunniit uppernarsaatit tunngavigalugit

b) isumaqatigiissusioqatigiit  minnerpaaffissarititaasunik  aalisariutinik 
misissuinerminni  umiarsualivinni,  aalisakkanik  pisuussutinit  imaluunniit  – 
nioqqutissanik,  aalisakkanit  pisuussutinit  pisunit,  nalimmassaaviusumiit 
tulaanneqartunik 


c) Immikkoortoq  X,  XI  imaluunniit  XII-imi  aalajangersakkat  malillugit 
misissuinernit  taamaattunit  uppernarsaatit  tunngavigalugit 
malitseqartitsiviusumik iliuusissat aamma


d) isumaqatigiissusioqatigiinni illua-tungiusup tassunga atatillugu, iliuuserisassatut 
nammineq  aalajangiiffigisaanut  kalluaanngitsumik,  iliuuserisassat 
unioqqutitsisumik  aalisarnerit,  nalunaarsuinertaqatanngitsumik 
nalimmasagaanngitsumillu  aalisarnerit  pinngitsoortinnissaat 
pinaveersimatinnissaallu siunertaralugit.


10. Immikkoortoq  8-imi  taaneqartut  malillugit  aamma 9-imi  isumaqatigiissusioqatigiit 
immikkoortumi  inatsisitigut  naalagaaffittut  oqartussaaffigisaani  apeqqutinut 
tunngasuni  ataatsimiititaliarsuaq  iliuuserisassanik  aalajangersaasinnaavoq,  tamanna 
sinerissami  naalagaaffiup  pineqartup  qinnutigippagu  iliuuserisassanullu 
akuersaarluni.


11. a) Immikkoortoq  8  naapertorlugu  atuuffigisaminik  isumaginninnermini, 
makkunuuna ataqatigiissaarinissaq ataatsimiititaliarsuup isumannaassavaa:


i) iliuusissaq  sunaluunniit,  aalisakkanut  ataatsinut 
aalisagaqatigiinnulluunniit  atuutsinneqartoq,  nalimmassaaviusup 
iluaniittunut  naalagaaffiullu  sinerissamut  qanittup  naalagaaffittut 
inatsisitigut  oqartussaaffigisaata  iluaniittunut,  iliuuserisaq  sunaluunniit, 
aalisagaqatigiit  akornanni  attuumassuteqartumik  aalisagaqassutsimut 
aalisagaqatigiinnulluunniit  sunniuteqarsinnaasoq,  tamakkiisumik 
ilaannakortumilluunniit  naalagaaffimmut  sinerissamut  qanittumut 
naalagaaffittut inatsisitigut oqartussaaffiusup ataaniittuni, aammalu


ii) iliuuserisaq  sunaluunniit,  naalagaaffinnit  sinerissamut  qanittunit 
aallartinneqartoq  aalisakkat  pineqartut  aalisagaqatigiilluunniit 
piujuaannartinnissaannik  aqutsinissamillu  siunertaqartut, 
immikkoortumilu  aalisarnermik  ingerlatsinermut  tunngassumi, 
isumaqatigiissusioqatigiit  taaneqartut  naalagaaffittut 
oqartussaaffigisamini ingerlatsiffigisaani.


b) Ataatsimiititaliarsuaq naalagaaffillu sinerissamut qanittoq pineqartoq ataatsimut 
aaqqiissutissanik  nammineq  iliuuserisassaminnik  suliniutiminnillu  tamanna 
naapertorlugu  siuarsaassapput.  Naalagaaffiit  sinerissamut  qanittut  tamarmik 
immikkoortoq  tamanna  naapertorlugu  suliniutitik  pillugit  ataatsimiititaliarsuaq 
ilisimatittassavaat.


12. Imartap  nalimmassaaviusup  iluani  aalisarnissamut  periarfissiisoqarnissaa 
siunertaralugu  iliuusissanik  ataatsimiititaliarsuaq  aalajangiippat,  taava  tamatumani 
isumaqatigiissusioqataasut  soqutigisaat  eqqarsartigineqassapput,  aalisariutaat 
immikkoortumi tamaani nalinginnaasumik aalisartarpata, naalagaaffiillu sinerissamut 
qanittut  pineqartut  soqutigisaqarfigalugu.  Grand Bankimi  aamma Flemish  Capimi 
aalisarnissamut  periarfissiinermi  ataatsimiititaliarsuup  isumaqatigiissusioqatigiit, 
innuttaasut  sinerissamut  qanittumiinneri  pingaarnertullu  aalisakkanik, 
aalisagaqarfiusuni  taakkunani  aalisarnermik  annerusumik  inuuniuteqarfiusuniittut, 
immikkut  isiginiassavai,  nunallu  tamalaat  akornanni  suliniutit  aqqutigalugit 
aalisakkanik  taakkunannga  piujuaannartitsinissaq  qulakkeerniarlugu  annertuumik 
sulissutiginnittut, ilaatigut  aalisagaqarfinni taakkunani nunat tamalaat aalisarnerini 

nakkutilliinikkut  misissuisarnikkullu  nunat  tamalaat  inatsisinik  atuutsitsinissamik 
ataatsimoorussamik aaqqiissusiaat naapertorlugu.


13. Isumaqatigiissusioqatigiit  iliuuseqarnissaannut  periarfissiisumik, 
ataatsimiititaliarsuaq  periusissaliorsinnaavoq,  tassunga  ilanngullugit  niuernikkut 
tunngasutigut  assigiinngisitsinani  iliuusissanik,  naalagaaffinnut 
erfalasoqarsinnaatitaasunut  aalisariutinulluunniit,  aalisariutiminni  aalisarnermik 
ingerlatatigut,  piujuaannartitsinissap  aqutsinerullu  pitsaasuunissaannik 
tunaartaqartumik,  ataatsimiititaliarsuup  akuersissutigisaanik.  Niuernikkut 
tunngasutigut  iliuusissanik  isumaqatigiissusioqatigiit  ingerlatsinerat  nunani 
tamalaanik isumaqatigiissusioqateqarnermi pisussaaffigisanut naapertuuttuussaaq.


Immikkoortoq VII –Ilisimatuussutsikkut siunnersuisoqatigiit
1. Isumaqatigiissusioqataasut  tamarmik  ilisimatuussutsikkut  siunnersuisoqatigiinnut 


ilaasortaassapput  ilaasortassanillu  toqqaasinnaallutik,  taakkua  ataatsimiinnerminni 
tamani  sinniisunik,  immikkut  ilisimasalinnik  siunnersortinillu 
peqataatitaqartarsinnaapput.


2. Ilisimatuussutsikkut siunnersuisoqatigiit siulittaasumik siulittaasullu tullianik ukiuni 
marlunni atuuttussanik qinersissapput. Taakkua tamarmik qineqqinneqarsinnaapput, 
kisiannili qinigaaffigisartik sivisunerpaamik ataannartumik ukiut sisamat taamaallaat 
atuuffigisinnaallugu.


3. Ilisimatuussutsikkut siunnersuisoqatigiit immikkut ittumik ataatsimeersuarnissaannut 
siulittaasoq nammineerluni  aggersaasinnaavoq,  naalagaaffiup sinerissamut qanittup 
isumaqatigiissusioqataasulluunniit  qinnuiginninneratigut  isumaqatigiissusioqataasup 
allap  akuersaarneratigut  siulittaasup  piffissaliussatut  sumiiffissatullu 
aalajangiiffigisaani.


4. Ilisimatuussutsikkut  siunnersuisoqatigiit  ataatsimiinnermini  maleruagassaminik 
atuuffigisaminillu  ingerlatsinermini  tassunga  ilanngullugu  suleriaasissaminik 
tamanna pisariaqartillugu akuersissuteqarlunilu allannguisinnaavoq.


5. Ilisimatuussutsikkut  siunnersuisoqatigiit  ikiortissaminnik  pilersitsisinnaapput, 
suliaminnik ingerlatsinerminni tamanna pisiariaqartutut isigigunikku.


6. Sulisunik atorfinitsitassanik toqqaaneq kiisalu maleruagassanik allanilluunniit suliap 
pilersaarusiorneqarneranut  atatillugu  akuersissuteqarneq  allannguinerilluunniit 
isumaqatigiissusioqatigiit  akornanni,  najuuttunik  aappimik  naaggamilluunniit, 
taasisitsinikkut  nalinginnaasumik  amerlanerussuteqartut  taasinerat  malillugu 
aalajangiiffigineqartassaaq.  Isumaqatigiissusioqatigiit  tamarmik  ataasiarlutik 
taasisinnaapput.  Taasinerni  taasisitseqqittoqarneq  ajorpoq,  tamatumani 
ikinnerpaamik isumaqatigiissusioqatigiit 2/3-lii taasisinnaasut najuutinngippata.


7. Ilisimatuussutsikkut  siunnersuisoqatigiit  naalagaaffiit  akornini  kattuffinniit 
isumaqatigiissusioqataanngitsuniit  naalagaaffiillu  akornini 
kattuffinneersuunngitsunik  ataatsimiinnermini  alaatsinaatsitatut 
peqataatitaqarnissamut  maleruagassanik  akuersissuteqarsinnaavoq.  Maleruagassat 
taamaattut  pisariaqanngitsumik  sukannernerussanngillat  Ilisimatuussutsikkullu 
Siunnersuisoqatigiit  nalunaarusiaannik  nalunaarsugaannillu  piffissaalluartillugu 
takunnissinnaanermut periarfissiissallutik.


8. Ilisimatuussutsikkut  siunnersuisoqatigiit  isumaqatigiissusiap  siunertai  tunngaviilu 
naapertorlugit:


a) isumaqatigiissusioqatigiit  akornanni  imminut  qimerluualaarnissamut 
suleqatigiinnissamullu  inissaqartitsissaaq  ilisimatuussutsikkullu 
tunngavilimmik  aalisarnermik  ingerlatat  aalisagaqarfiillu,  ingerlatsiviusut, 

pillugit  paasissutissanik  isummersuutinillu  avitseqatigiiffiusarluni,  kiisalu 
aalisagaqassutsip  maannakkut  siunissamilu  qanoq  isikkoqarsinnaaneranik 
misissuilluni  naliliillunilu,  tassunga  ilanngullugit  avatangiisinut 
uumasoqarnermullu tunngassutilinnik, taakkununnga sunniutilinnik.


b) isumaqatigiissusioqatigiit  akornanni  ilisimatusarnikkut  suliat  pillugit 
suleqatigiinnermik siuarsaassaaq ilisimatusarnikkut ilisimasatigut arajutsisanik 
immersuiniarluni 


c) naatsorsuinernik nalunaarsuinernillu eqikkaasassaaq nutarterillunilu


d) isumaqatigiissusiorfiusup  iluani  aalisagaqarfiusunillu  aalisarnemik  ingerlatat 
pillugit  nalunaarusianik,  paasissutissanik  atortunillu  tamanut 
saqqummiussisassaaq ingerlatitseqqittarluniluunniit aamma


e) ataatsimiititaliarsuarmut  ilisimatuussutsikkut  tunngavilimmik  oqaaseqarnerni 
ataatsimiititaliarsuup innersuussutai malillugit.


9. Ilisimatuussutsikkut siunnersuisoqatigiit:


a) namminneq iliuuseqarnermikkut oqaaseqarsinnaatitaapput, ataatsimiititaliarsuup 
atuuffimminik ingerlatsineranut iluaqutaasinnaasunik


b) pisortanik kattuffinnilluunniit namminersortunik tamanik suleqateqarsinnaapput, 
assigusumik siunertaqartunik, aamma


c) isumaqatigiissusioqatigiit  naatsorsuinernik  ilisimatuussutsikkulluunniit 
tunngasutigut  paasissutissanik  tunniusseqqullugit  qinnuigisinnaavai, 
atuuffigisaminnik ingerlatsinerannut pisariaqartunik.


10. Ilisimatuussutsikkut  siunnersuisoqatigiit  apeqqutinut  suungaluartunulluunniit 
ilisimatusarnikkut  tunngaveqartumik  oqaaseqaateqartassaaq,  maakkunannga 
apeqqutigineqartunit:


a) nalimmassaaviusup  iluani  aalisakkanik  pisuussutinik  piujuaannartitsinissami 
aqutsinermilu  ilisimatusarnikkut  tunngavigisat  uumasuuffigisaallu  pillugit 
ataatsimiititaliarsuarmit  apeqqutit,  ataatsimiititaliarsuup  sinniisuutitamut 
apeqqutigisassatut aalajangigaa eqqarsaatigalugu, imaluunniit


b) aalisakkanik  pisuussutinik  piujuaannartitsinissami  aqutsinermilu 
ilisimatusarnikkut  tunngavigisat  uumasuuffigisaallu  pillugit  naalagaaffimmit 
sinerissamut qanittumeersumit immikkoortuni isumaqatigiissusiorfiusup iluani 
naalagaaffiup taassuma inatsisitigut oqartussaaffigisaata ataaniittumi.


11. Naalagaaffiup  sinerissamut  qanittup  ilisimatuussutsikkut  siunnersuisoqatigiit 
isumasioqatigalugit  apeqquteqaateqartussap  apeqqutini  suungaluaniluunniit  qanoq 
suleriaaseqarnissaa  aalajangersassavaa,  ilisimatuussutsikkut  siunnersuisoqatigiinnut 
saqqummiussinerani.  Taamatut  apeqquteqaateqarnermi  ilaatigut  makkua 
ilaatinneqassapput:


a) aalisarnermik  ingerlatat  suuneri  immikkoortorlu  suna  suliarineqarniarnersoq, 
pillugu allaaserisaq


b) ilisimatuussutsikkut  tunngaveqartumik  missigiusiamik  allaaserisamilluunniit 
qinnuiginnittoqartillugu,  pissutsit  attuumassuteqarsinnaasut  imaluunniit 
taamaassorisat,  isummernissamut  ilaatinneqartussat  allaaserineqassapput, 
kiisalu


c) tamanna  pisariaqat:  anguniagassaqarpat  taakkua  allaaserineqarnerat, 
naalagaaffiup sinerissamut qanittup anguniagassatut siunniussaanik, immikkut 
siunnersuisoqartariaqarnersoq, imaluunniit allatut iliuuseqartoqarsinnaaneranik 
innersuussisumik, allaaserisaq 

12. Ilisimatuussutsikkut  siunnersuisoqatigiit  oqaaseqaasiani  assigiimmik  nipilimmik 
nalinginnaasumik saqqummiuttarpai. Assigiimmik nipilimmik oqaaseqaateqarnissaq 
periarfissaanngikkaagat,  ilisimatuussutsikkut  siunnersuisoqatigiit  nalunaarusiaminni 
ilaasortami tamarmiusut isumai nassuiaasiussavai. 


13. Ilisimatuussutsikkut  siunnersuisoqatigiit  nalunaarusiai  tamarmik  allattoqarfimmiit 
tamanut saqqummiunneqassapput.


Immikkoortoq VIII – Allattoqarfik
1. Allattoqarfik  ataatsimiititaliarsuarmut,  ilisimatuussutsikkut  siunnersuisoqatigiinnut 


taakkulu atuuffimminni suliaminnik ingerlatsinneranni oqilisaassillutik ikiortaannut 
sulissussinissaminut piareersimavoq.


2. Allatsi inatsisinik atuutsitsisuusoq allattoqarfiup allaffissornermi qullersarissavaa.


3. Allattoqarfimmi  sulisut  allattoqarfiup  qullersaanit  toqqarneqartassapput 
ilisimatuussutsikkut  siunnersuisoqatigiit  isumasioqatigalugit  maleruagassat 
periusissallu, ataatsimiititaliarsuup aalajangersimasai naapertorlugit.


4. Ataatsimiititaliarsuup tunngaviusumik nakkutilliisuunera eqqaassanngikkaanni allatsi 
inatsisinik  atuutsitsisoq  allattoqarfiup  sulisoqarnikkut  ingerlanneqarneranut 
apeqqutillu  sulisoqarnermut  tunngasut  eqqarsaatigalugit  aalajangiinissaminut 
tamakkiisumik  piginnaatitaaffeqarpoq,  pisussaaffinnik  atuuffinnillu  allanik 
ataatsimiititaliarsuup suliakkiissutigisaanik isumaginninnissamut.


Immikkoortoq IX – Missingersuutit
1. Isumaqatigiissut  manna  naapertorlugu,  isumaqatigiissusioqatigiit  tamarmik 


ataatsimiinnernut  atatillugu  aallartitaminnut  aningaasartuutitik  nammineq 
akilertassavaat.


2. Isumaqatigiissusioqatigiit  tamarmik  immikkut  ukiumut  missingersuusiassanut 
aningaasaleeqataassutissaasa  annertussusissaat  makkua  tunngavigalugit 
ataatsimiititaliarsuup aalajangersartassavai:


a) Missingersuutit  10 %-ii  naalagaaffiit  sinerissamut  qanittut  akornanni 
isumaqatigiissusiorfiusumi ukiumi pisassiiviusumi pisassiissutit naapertorlugit 
agguarneqassapput,   ukiup  missingersuusiorfiusup  aallartinnissaanut  ukiut 
marluk sioqqullugit


b) Missingersuutit  30 %-ii  isumaqatigiissusioqataasunut  tamanut  assigiimmik 
agguarneqassapput


c) Missingersuutit  60 %-ii  naalagaaffiit  sinerissamut  qanittut  akornanni  tamani 
isumaqatigiissusiorfiusumi ukiumi pisassiiviusumi pisassiissutit naapertorlugit 
agguarneqassapput,   ukiup  missingersuusiorfiusup  aallartinnissaanut  ukiut 
marluk sioqqullugit, aamma


d) Isumaqatigiissusioqatigiit  300. 000-it  ataallugit  innuttaqartut  ukiumut 
akileeqataassutissaat  annerpaamik  missingersuutit  katinnerisa  12 %-iinut 
killilerneqarpoq.  Akileeqataassutissatut  taaneqartup  taamatut  killilerneratigut, 
missingersuutit  aningaasartaasa  sinneri  suleriaasissami  immikkoortut  a),  b) 
aamma  c)  naapertorlugit  isumaqatigiissusioqataasut  akornanni 
agguataarneqassapput.


Qulaani  pisassavittut  tagginneqartut  tassaapput  aningaasanut  maleruagassani 
aalisakkanit  pisuussutinit  pisat  nalunaarutigineqartut  annertussusaattut  taaneqartut, 
immikkoortoq  VI,  imm.  5,  litra  a)  naapertorlugu  ataatsimiititaliarsuup 
aalajangersarsimasai.

3. Allatsip  inatsisinik  atuutsitsisuusup  isumaqatigiissusioqataasut  tamaasa  taakkua 
akiligassaasa  annertussusissaat,  imm.  2  naapertorlugu  naatsorsorneqartut  pillugit 
nalunaarfigissavai,  tamanna  pereerpat  isumaqatigiissusioqataasut  tamarmik 
kattuffimmut akileeqataassutissatik piaartumik akilissavaat.


4. Akileeqataassutit  nunagisami  aningaasap  nalingi  malillugit  akilerneqassapput, 
kattuffiup angerlarsimaffigisaani.


5. Ukiumoortumik  ataatsimeersuarnissaq  kingusinnerpaamik  ullunik  60-inik 
sioqqullugu allatsip inatsisinik atuutsitsisuusup isumaqatigiissusioqataasunut tamanut 
ukiumut  missingersuutissatut  missingiut  akileeqataassutissatut  pilersaarutit 
ilanngullugit saqqummiuttassavai.


6. Isumaqatigiissusioqataasoq,  isumaqatigiissummut  matumunnga  atsioqataasoq, 
qaammatisiutit malillugit ukiumi atsioqataaffigisaminiit, ilaasortanngornermini ukiup 
naaneranut akiliuteqassaaq.


7. Ataatsimiititaliarsuaq  allatut  aalajangersimatinnagu,  isumaqatigiissusioqataasoq 
malitsiinnarlugu  ukiuni  marlunni  ilaasortaanermut  akileeqataassutissani 
tamakkerlugit akiliinngitsoorsimasoq, ataatsimiititaliarsuarmut akiliuteqarnissaminut 
pisussaaffimminik  naammassinninnissani  tikillugu,  taasisinnaatitaanera 
akerliliissuteqarsinnaaneralu atorunnaarsinneqassapput.


8. Kattuffiup  naatsorsuutai  ukiumut  ataasiarluni  kukkunersiuisunit  avataaneersunit 
kukkunersiorneqartassapput, ataatsimiititaliarsuup toqqarsimasaanit.


Immikkoortoq X – Isumaqatigiissusioqataasut pisussaaffii
1. Isumaqatigiissusioqataasut tamarmik:


a) isumaqatigiissutaasoq  manna  kiisalu  piujuaannartitsinissamik  aqutsinissamillu 
iliuusissat  ingerlatissavaat  aamma  pituttuisumik  pisussaaffiliinerit  allat 
alloriarnerillu  pillugit,  iliuuserisassat  tamakku  naammassiniarlugit  iliuutsit 
pisusaaffiilluunniit,  tassunga  ilanngullugit  ataatsimiinnernit  imaqarniliat, 
immikkoortoq XI, imm. 2, litra e) malillugu taaneqartut saqqummiullugit


b) isumaqatigiissutip matuma siunertaa siuarsarniarlugu suleqatigiissapput 


c) piujuaannartitsinissamik  aqutsinissamillu  iliuusissat  isumaqatigiissusioqataasut 
akuersissutigisaasa pitsaasumik atuutsinnissaat qulakkeerniarlugu iliuusissanik 
pisiariaqartunik aallartitsissapput


d) isumaqatigiissusiorfiusup iluani ilisimatusarnikkut,  teknikkikkut kisitsisitigullu 
paasissutissanik  pisuussutillu  uumassusillit  uumasuuffigisaallu  pillugit 
ilisimasanik  katersisassapput  avitseqatigiittarlutillu,  tassunga  ilanngullugit 
aningaasarsiutigalugu  pisat  annertussusaannik  aalisarnikkullu  iliuuserisanik, 
paasissutissallu  tamakkua  eqqortuuneri  naqissuserniarlugit  iliuusissanik 
naleqquttunik aallartitsillutik 


e) aningaasarsiutigalugu  pisarineqartunik  pinngortitalerinikkut  misissugassanik 
tigooraasassapput


f) isumaqatigiissusioqatigiit  imaluunniit  ilisimatuussutsikkut  siunnersuisoqatigiit 
innersuussutai malillugit paasissutissanik eqqortunik atugassiisassapput


g) naalagaaffiup  erfalasoqarsinnaatitaasup  inatsisitigut  oqartussaaffiinik 
kalluaanngitsumik,  isumaqatigiissusioqataasunik  allanik  sapinngisaq  tamaat 
suliniutissanik  suleqatigiissutissanilluunniit,  pilersitsisassapput, 
isumaqatigiissusioqataasuni  innuttaasut  aalisariutaallu,  tassani  innuttaasunit 
pigineqartut  ingerlanneqartulluunniit,  aalisarnermillu  ingerlataqartut, 
isumaqatigiissutip  matuma  aalajangersagartai  malillugit  kiisalu 

ataatsimiititaliarsuup  piujuaannartitsinissamik  aqutsinissamullu  iliuusissatut 
akuersissutaasa  malinneqarnissai  qulakkeerniarlugit  suleriusissanik 
aallartitsisassapput aamma


h) naalagaaffiup  erfalasoqarsinnaatitaasup  inatsisitigut  oqartussaaffiinik 
kalluaanngitsumik,  paasissutissanik  sulianut  attuumassutilinnik 
pissarsigaagamik,  sapinngisaq  tamaat,  erngertumik  taakkua  iternga  tikillugu 
misissortassavaat  iliuuserisassallu  piaartumik  nalunaarutigalugit, 
isumaqatigiissutip  aalajangersagartaani  ataatsimiititaliarsuullu 
piujuaannartitsinissamik  aqutsinissamillu  iliuusissatut  akuersissutaani 
unioqqutitsinertut  annertuutut  uparuaaffigineqartut  tamaasa 
malitseqartitsiviginiarlugit tassani innuttaasunit imaluunniit angallatinit nunap 
allap  erfalasuanik  erfalasulimmit,  tassani  innuttaasumit  pigineqartoq 
ingerlanneqartorluunniit.


2. Naalaaffiit  sinerissamut  qanittut  tamarmik,  isumaqatigiissusioqataasut, 
suliniutiminnik  allaaserisatik,  tassunga  ilanngullugit  pineqaatissiissutinik 
atortitsinerit,  aamma  aalisakkat  ataatsimoorussassat  piujuaannartinnissaat 
aqunneqarnissaallu  siunertaralugit  suliniutissat  aallartinneqartut  eqqarsaatigalugit, 
imartani isumaqatigiissusiorfiusup iluini inatsisitigut oqartussaaffigineqartut pillugit, 
suliniutigineqartunik  ataatsimiititaliarsuarmut  akuttunngitsumik 
saqqummiisassapput.


Immikkoortoq XI – Naalagaaffiit erfalasoqartitsisut pisussaaffii
1. Aalisariutit,  naalagaaffinnit  erfalasoqarsinnaatitaasut,  isumaqatigiissusioqataasut 


tamarmik qularnaassavaat:


a) isumaqatigiissutip  aalajangersagartaanik  kiisalu  ataatsimiititaliarsuup 
piujuaannartitsinissamik  aqutsinissamullu  iliuusissatut  akuersissutaanik 
malinninnersut,  aalisariutillu  taamaattut  iliuusissat  tamakku 
atuutsinneqarnerinut, akerliusumik iliuuseqannginnissaat


b) isumaqatigiissusiorfiusup iluani  naalagaaffiup  inatsisitigut  oqartussaaffigisaani 
akuersissuteqanngitsumik aalisarnermik ingerlatsisoqannginnissaa aamma


c) nalimmassaaviusup  iluani  aalisarnermik  ingerlatsisoqannginnissaa, 
isumaqatigiissusioqataasumiit  tamatumuuna  akuersissummik 
pisoqarsimatinnagu.


2. Isumaqatigiissusioqataasut tamarmik:


a) nalimmassaaviusup  iluani  aalisarnermik  ingerlatsinissamik  siunertaqartumik 
isumaqatigiissusioqataasup  erfalasuanik  atuinissamut  angallatinut 
akuersissummik  tunniussinngitsoorsinnaapput,  aatsaalli  isumaqatigiissut 
manna  aqqutigalugu  inuillu  inatsiseqartitsinikkut  pisinnaatitaaffii 
naapertorlugit angallatit taamaattut akisussaaffiginissaat isumagisinnaaguniuk 


b) aalisariutinik  isumaqatigiissusioqataasup  erfalasuanik,  atuisinnaatitaasunik 
nalunaarsuisassapput,  nalimmassaaviusup  iluani  aalisakkanik  pisuussutinik 
aalisarnissamut  akuerisimasaminnik,  aammalu  qulanaarlugu,  paasissutissat 
taamaattut,  ataatsimiititaliarsuarmit  erseqqissarneqarsinnaasut,  tassunga 
nalunaarsorneqartarnissaat


c) immikkoortoq  litra  b)  naapertorlugu  paasissutissanik  taaneqartunik 
nalunaarsukkanik  periusissat  naapertorlugit  avitseqatigisarlugit, 
ataatsimiititaliarsuup erseqqinnerusumik nassuiaateqarfigisinnaasaanik


d) ataatsimiititaliarsuup  periusissatut  aalajangigai  naapertorlugit  erngertumik 
suliamik  iternga  tikillugu  misissuisassapput  erngertumillu  iliuuserisassat 

pillugit  nalunaaruteqarlutik,  angallatinik  isumaqatigiissusioqataasup 
erfalasuanik  atuisinnaatitaasunik  unioqqutitsisoqarsimatillugu 
malitseqartitsinissamut iliuuserisassatut ataatsimiititaliarsuup akuerisimasaanik 
iliuusissanik aallartitsinermi aamma


e) unioqqutitsisoqarsimaneranut  atatillugu  immikkoortoq  litra  d)  taaneqartut 
naapertorlugit,  sapinngisamik  piaarnerpaamik  inatsisitigut  iliuusissanik 
naleqquttunik  aallartitsisoqarnissaa  qulakkeerneqassaaq,  aammalu 
allaffissornikkut  inatsisitigulluunniit  periusissat  inatsisit  taakkua  malillugit 
pissuseqartinnissaat.


3. Inatsisitigut  iliuusissat  pineqaatissiinerilluunniit,  imm.  2,  litra  e)  naapertorlugu 
aallartinneqartut,  inatsisit  tamatigut  malinneqartuarnissaat  qulakkeerniarlugit 
naleqquttumik  sakkortussuseqassapput,  unioqqutitseqqittoqarnissaa 
pinngitsoortinniarlugu  inatsisinillu  unioqqutitsisut  iluanaarutigisaannik, 
unioqqutitsillutik ingerlataminnit iluaqutissarsiffigisimasaannik arsaarinniffigalugit.


Immikkoortoq XII – Naalagaaffiit umiarsualiveqarnikkut pisussaaffii
1. Iliuusissat,  naalagaaffimmit  umiarsualivissitsisumit  aallartinneqartut, 


isumaqatigiissummik  matumannga  isumaqatigiissusioqataasup,  naalagaaffiup 
umiarsualivissitsisup  pisinnaatitaaffii  innuttaasunullu  inatsiseqartitsinikkut 
pisussaaffeqarnera  eqqarsaatigilluarlugit  pissapput  ataatsimiititaliarsuarmit 
piujuaannartitsinissamik  aqutsinissamullu  iliuusissatut  akuerisaasut 
pitsanngorsaavigissaat siunertaralugu.


2. Naalagaaffiit  umiarsualivissitsisut  tamarmik,  isumaqatigiissusioqataasut, 
umiarsualivinnik  nakkutilliisarneq  pillugu  ataatsimiititaliarsuup  iliuuserisassatut 
aalajangigai atortissavaat.


3. Immikkoortoq  manna  isumaqatigiissusioqatigiit  susassaqarfiini 
umiarsualivissiffigisinnaasatut oqartussaaffigisaanik attuinngilaq.


Immikkoortoq XIII – Ataatsimiititaliarsuup aalajangiisarnera
1. Tunngaviusumik  ataatsimiititaliarsuup  aalajangiinini  isumaqataaffiusumik 


aalajangiiffisigarpai.  Immikkoortumi  matumani  "isumaqataaffiusoq"  imatut 
paasineqassaaq,  tassalu  piffissami,  suliap  aalajangiiffigineqarnerata  nalaani 
ileqquusoq malillugu akerliliissuteqartoqarsimanngitsoq.


2. Siulittaasoq  isumaqarpat,  isumaqatiginninniartitsinermi  periarfissaasinnaasut 
tamarmik  misilinneqareersut,  ataatsimiititaliarsuup  aalajangiinera  –  allatut 
aalajangiisoqarsimatinnagu – ilaasortat taasisinnaasut pingajorarterutai najuutsillugit, 
isumaqatigiissusioqataasut  najuuttut  tamarmik,  aappimik  naaggamilluunniit 
taasisinneqassapput,  tunngaviummammi,  isumaqatigiissusioqataasuni  ilaasortat 
pingajorarterutaat najuutsinnagit taasisitsisoqarsinnaanngitsoq.


Isumaqatigiissusioqataasut tamarmik immikkut ataasiarlutik taasisinnaapput.


Immikkoortoq XIV – Ataatsimiititaliarsuup aalajangigaanik atuutsitsineq
1. Iliuuserisat  tamarmik,  immikkoortoq  VI-imi,  imm.  8  aamma  9  naapertorlugit 


ataatsimiititaliarsuup  akuersissutigisai,  isumaqatigiissusioqataasunut  tamanut 
makkunuunatigut pituttuisuupput:


a) akuersissuteqarnermiit  ullut  suliffiusut  tallimat  iluini  allatsip  inatsisinik 
atuutsitsisuusup  iliuusissaaq  isumaqatigiissusioqatigiinnut  tamanut 
nassiunneqarfia ullulerlugu nassiutissavaa imm. 2 siunertaralugu aamma

b) imm.  2  immikkut  isiginiarlugu,  iliuusissamilu  allatut 
innersuussisoqarsimatinnagu,  isumaqatigiissusioqataasunut  tamanut  tamanna 
nassiussinermiit ullut 60-it qaanngiunneranni pituttuisuulissaaq.


2. Isumaqatigiissusioqataasoq  iliuuserisassanut  nassiussinermiit  ullut  60-it 
qaangiutsinnagit  akerliliissuteqaruni  allatsimut  inatsisinik  atuutsitsisuusumut 
saqqummiullugu,  imm.  1,  litra  a)  allassimasut  naapertorlugit, 
isumaqatigiissusioqataasut  allat  aammattaaq  akerliliissummik 
saqqummiussisinnaapput akerliliissuteqarnissamut ullunik 20-inik piffissaleeqqinneq 
qaangiutsinnagu  imaluunniit  nassiussinermiit  ullut  15-init  qaangiutsinnagit, 
akerliliissuteqarnissaq  pillugu  isumaqatigiissusioqataasunut  nalunaarutigineqartoq 
naapertorlugu, ullut 20-it taakkua iluini saqqummiussinissamut piffissaleeqqinnermi, 
piffissaliussani  taakkunani  piffissaliineq  kingulleq  tunniussivissatut  kingullertut 
atuutsinneqartarmat.  Malitsigitillugu  iliuuserisassaq  isumaqatigiissusioqataasunut 
tamanut  pituttuisunngortarpoq,  akerliliissummik  saqqummiussisunut,  atuunnani. 
Piffissaliussap  siulliup  tulliataluunniit  naanerani  akerliliissutinik 
tunniussaqartoqarsimatillugu,  isumaqatigiissusioqatigiinnit  amerlanerussutilinnit 
aalajangiusimaneqartumik,  taava  iliuuserisassaq  pituttuisuujunnaassaaq,  aatsaalli 
isumaqatigiissusioqataasut  ilaannit  taakkuluunniit  tamarmik  iluminni 
isumaqatigiippata,  tamatumuuna  ulluliussatut  isumaqatigiissutaasoq 
aallarnerfigalugu pituttugaallutik.


3. Isumaqatigiissusioqataasup,  akerlisiissuteqarsimasup,  qanoq  ilisukkulluunniit 
akerliliissutini  tunuartissinnaavaa,  iliuusissarlu  tamatuma  kingorna 
isumaqatigiissusioqataasumut pituttuisuulissaaq.


4. a) Iliuuseqarnissap  atuutilerneraniit  ulluliussaq  malillugu  ukiup  ataatsip 
qaanngiunnerani,  isumaqatigiissusioqataasoq  kinaluunniit  allatsimut  inatsisinik 
atuutsitsisuusumut  nalunaaruteqarsinnaavoq,  iliuusissamut 
pituttorsimajunnaarusulluni,  nalunaarullu  tunuartinneqanngippat,  iliuusissaq 
isumaqatigiissusioqataasumut  ulluliussamiit  ukiup  ataatsip  qaangiunnerani 
pituttuisuujunnaassaaq,  allatsip  inatsisinik  atuutsitsisuusup  nalunaarummik 
tamatuminnga tigusineraniit.


b) Iliuusissaq  immikkoortoq  litra  a)  naapertorlugu  isumaqatigiissusiortumut 
pituttuisuujunnaaraangat,  iliuusissaq  isumaqatigiissusioqatigiit  sinnerinut 
pituttuisuujunnaartarpoq,  ullormi  isumaqatigiissusioqataasup 
pituttorsimajunnaarniarluni siunertaqarnerminik  nalunaarutaata, allatsimit inatsisinik 
atuutsitsisuusumit tiguneqarfiani.


5. Isumaqatigiissusioqataasoq  kinaluunniit,  imm.  2  naapertorlugu  iliuuserisassamut 
akerliliissuteqarsimasoq,  imaluunniit   imm.  4   naapertorlugu,  iliuuserisassamut 
pituttorsimajunnaarnissaminik  siunertaqarluni  nalunaartoq,  tamatumunnga 
ilutigitillugu   taamatut  iliuuseqarnerminut  tunngavilersuutiminik  nassuiaasiussaaq. 
Nassuiaammi  tamatumani  isumaqatigiissusioqataasup  nalunaassavaa, 
isumaqatigiissutip  aalajangersagartaanut  iliuuserisassaq  naapertuutinngitsutut 
isiginerlugu,  imaluunniit  iliuuserisassaq  ilutsimigut  imarisamigulluunniit 
isumaqatigiissusioqataasumut  tunngavissaqanngitsumik  assigiinngisitsinersoq. 
Aammattaaq  nassuiaat  suliniutingerusutat  pillugit  nalunaajaammik  imaqassaaq, 
isumaqatigiissusioqataasup  akerliliissuteqarnini  malillugu  imaluunniit 
akerliliissuteqarniarluni  siunertaqarnerminik  nalunaarnermini  aallartitsiniarluni 
eqqarsaatigisani  pillugit,  tassunga  ilanngullugit  iliuuserisinnaasatut 
eqqarsaasertuutigineqartunik  allaaserisaq,  isumaqatigiissusiami  matumani 
aalisakkanik  pisuussutinik  pineqartunik  piujuaannartitsinissamik  aqutsinissamillu 
siunertaqarneq  naapertorlugu  qanoq  iliuuseqalersaarnerminik  imaluunniit 
iliuusissaminik aalajangiisimanini pillugu.

6. Allatsip  inatsisinik  atuutsitsisuusup  isumaqatigiissusioqataasut  immikkut  tamaasa 
erngertumik makkuninnga nalunaarfigissavai:


a) imm.  2  imaluunniit  imm.  3  naapertorlugu  akerliliissutinik  suunilluunniit 
tiguneqartunik tunuartitsissummilluunniit 


b) imm. 1 naapertorlugu iliuusissap pituttuisunngornerata, ulluanik


c) imm. 4 naapertorlugu nalunaarummik tigusaqarnerminik aamma


d) nassuiaatinik  allatullu  iliuuserisinnaasanik  allaaserisanik  tamanik,  imm.  5 
naapertorlugu tiguneqartunik 


7. Isumaqatigiissusioqataasoq  kinaluunniit,  imm.  2,  4  imaluunniit  5  naapertorlugu 
periutsimik  atuisoq,  tamatumunnga  ilutigitillugu  suliassamik   periutsinik 
naliliisartutut-sulialinnut saqqummiussisinnaavoq. Bilag II taamatulli atorneqarsaaq.


8. Isumaqatigiissusioqataasup  suliaq  imm.  7  naapertorlugu  periutsinik  naliliisartutut-
sulialinnut  saqqummiutinngippagu,  allakkatigut  taasisitsinikkut 
amerlanerussuteqartut  taasinerat  tunngavigalugu  ataatsimiititaliarsuup 
aalajangiivigissavaa,  isumaqatigiissusioqataasup  pineqartup  nassuiaasiaa,  imm.  5 
naapertorlugu  tunniunneqartoq,  naliliisartumut  taamaattumut 
saqqummiunneqassanersoq.  Suliaq  naliliisartumut  taamaattumut 
saqqummiunneqassasoq  ataatsimiititaliarsuaq  aalajangerpat,  bilag  II  taamatulli 
aamma atorneqarsaaq.


9. Imm.  8  naapertorlugu  ataatsimiititaliarsuaq  aalajangerpat,  suliaq  periutsinik 
naliliisartutut-sulialinnut  saqqummiunniarnagu,  isumaqatigiissusioqataasup 
kialuunniit  ataatsimiititaliarsuaq  ataatsimeeqatigiumallugu  qinnuigisinnaavaa 
ataatsimiititaliarsuup  iliuusissatut  aalajangiussaa  nassuiaasiornissarlu,   imm.  5 
naapertorlugu, saqqummiunneqartut misissuataarniarlugit. 


10. Periutsinik  naliliisartutut-suliallit,  imm.  7  imaluunniit  imm.  8  naapertorlugu 
pilersinneqartut,  nassuiaasiaq  imm.  5  naapertorlugu   saqqummiunneqartoq, 
tassungalu atatillugu iliuuseriniarneqartoq, misissuataassavaat ataatsimiititaliarsuarlu 
makkunuuna isummernissaanik qinnuigalugu:


a) nassuiaasiaq, isumaqatigiissusioqataasup imm. 5 naapertorlugu saqqummiussaa, 
tunngavilersorluagaanersoq,  taamaappallu,  iliuusissaq 
allanngortittariaqassanersoq  utertittariaqassanersorluunniit,  imaluunniit 
isumaqaruni,  nassuiaasiaq  tunngavilersorluangaanngimmat,  iliuuserisassaq 
aalajangiusimaannarneqassanersoq, aammalu


b) allatut  iliuuserisinnaasat,  nassuiaasiami  aalajangersarneqartut,  imm.  5 
naapertorlugu  isumaqatigiissusioqataasumit  saqqummiunneqartut, 
isumaqatigiissusiap  matuma  siunertaanut  naleqqersuunneqarsinnaanersut 
isumaqatigiissusioqataasullu  tamarmiusut  tunngaviusumik   piginnaatitaaffii 
atuutsinneqarlutik.


11. Immikkoortoq  manna  naapertorlugu,  periutsinik  naliliisartutut-suliallit  suliamik 
suliarinninneranniit  kingusinnerpaamik  ullut  30-it  qaanngiunneranni, 
ataatsimiititaliarsuaq  naapeqatigiissaaq  periutsinik  naliliisartutut-suliallit 
nalilersuineri isummersorfiginiarlugit.


12. Imm.  7-imiit  immikkoortoq  11-imut  periusissat  naammassineqarpata, 
isumaqatigiissusioqataasoq kinaluunniit immikkoortoq XV-imi saqitsaattoqartillugu 
periusissatut innersuussutigineqartunik atuisinnaavoq.


Immikkoortoq XV – Saqitsaannernik pinngitsoortitsineq
1. Saqitsaannerit pinaveersimatinniarlugit isumaqatigiissusioqatigiit suleqatigiisssapput.

2. Isumaqatigiissusioqataasut  marluk  arlalilluunniit  akornanni  isumaqatigiissusiap 
matuma  qanoq  paasineqarnissaa  imaluunniit  atorneqarnissaa  pillugu 
saqitsaattoqalerpat,  tassunga  ilanngullugu  immikkoortoq  XIV-imi,  imm. 5 
naapertorlugu,  nalunaarusiaq  taaneqartoq,  suliniut  sunaluunniit, 
isumaqatigiissusioqataasumit  akerliliissuteqareernermi  aallartinneqartoq, 
immikkoortoq  XIV-imi,  imm.  2  naapertorlugu  saqqummiunneqartoq,  imaluunniit 
nalunaarut  sunaluunniit,  immikkoortoq  XIV-imi,  imm.  4  naapertorlugu 
saqqummiunneqartoq, isumaqatigiissusioqataasunit (tulliuttuni "saqitsaannermi illua-
tungiliuttunik"  taaneqartut)  isumaqatiginninniarnikkut,  periarfissarsiornikkut, 
naapisitsiniaanikkut,  isumaqatigiissuteqarnikkut,  isumaqatigiissitsiniarnikkut, 
eqqartuussiviup  aalajangiineratigut,  naliliisartut-suleriaasiat  allatulluunniit 
nammineq  toqqarsimasamik  torersumik  periuseqarnikkut  saqitsaassutigisartik 
pinngitsoortinniassavaat.


3. Saqitsaassutaasoq  iliuuserisassap  qanoq  paasinissaanut  imaluunniit  qanoq 
atornissaanut  tunngassuteqarpat,  immikkoortoq  VI-imi,  imm.  8  aamma  9 
naapertorlugit  ataatsimiititaliarsuup  akuersissutigeriigaa,  tassungaluunniit 
tunngatillugu apeqqutini, tassunga ilanngullugu immikkoortoq XIV-imi, imm. 5-imi, 
nalunaarusiamut  taaneqartumut,  iliuuserisassaq  sunaluunniit,  saqitsaannermi  illua-
tungiliuttuusumit  akerliliissuteqarnermi aallartinneqartoq,  immikkoortoq  XIV-imi, 
imm.  2  naapertorlugu  saqqummiunneqartoq,  imaluunniit  nalunaarummik 
sumilluunniit,  immikkoortoq  XIV-imi,  imm.  4  naapertorlugu  saqqummiussinermi, 
saqitsaannermi  illua-tungiliuttut  saqitsaassutaasoq  bilag  II  naapertorlugu 
naliliisartutut-sulialinnut pituttorsimaneqanngitsunut saqqummiussinnaavaat.


4. Saqitsaassutaasoq  naliliisartutut-sulialinnut  saqqummiunneqarsimappat, 
naliliisartutut-suliallit saqitsaannermi  illua-tungiliuttut  naapeqatigiissinniarlugit 
piaartumik aggersassavaat. Naliliisartutut-suliallit saqitsaannermi illua-tungiliuttunut 
nalunaarusiaq saqqummiutissavaat, allatsilu inatsisinik atuutsitsisuusoq aqqutigalugu 
aamma  isumaqatigiissusioqataasut  sinnerinut  saqqummiullugu.  Nalunaarusiaq 
innersuussutaasinnaasunik  ilaqassaaq,  naliliisartutut-sulialinnit saqitsaannerup 
pinngitsoortinnissaa siunertaralugu naleqquttutut isigineqartunik.


5. Saqitsaannermi  illua-tungiliuttut  naliliisartutut-suliallit  innersuussutaannut 
akuersaarunik,  naliliisartutut-suliallit nalunaarusiaata  tiguneqarneraniit  sapaatip 
akunneri  marluk  qaangiutsinnagit  allatsi  inatsisinik  atuutsitsisuusoq  aqqutigalugu, 
innersuussuussutaasunik  maleruaanissaminnik  siunertaqarlutik  iliuuserisassat  suut 
aallartinniarnerlugit  isumaqatigiissusioqataasut  sinneri  nalunaarfigissavaat. 
Tamatumunnga  malitsigitillugu  naliliisartutut-suliallit innersuussutaat 
ataatsimiititaliarsuarmut  suliassanngortinneqarsinnaapput  taassuma  suleriaasissai 
atuutsinneqartut naapertorlugit.


6. Naliliisartutut-suliallit innersuussutai  malillugit  saqitsaassutaasoq 
aaqqiivigineqanngippat,  saqitsaannermi  pinngitsoorani  periusissamut  illua-
tungiliuttup  kialuunniit   saqitsaassutaasoq  saqqummiussinnaavaa, 
isumaqatigiissusiami  1982-imeersumi  immikkoortoq  2-imi  immikkoortoq  XV 
aamma  isumaqatigiissusiami  1995-imeersumi  immikkoortoq  VIII  naapertorlugit 
pituttuisuusumik aalajangiinernik kinguneqartumik.


7. Saqitsaannermi  illua-tungiliuttut  saqitsaassutaasup  naliliisartutut-sulialinnut 
saqqummiunnissaa  isumaqatigiissutigippassuk,  tamatumunnga  ilutigitillugu 
ataatsimiititaliarsuup  iliuuserigallagassatut  akuersissutigisimasaata  atornissaa 
akuersaarsinnaavaat,  naliliisartutut-suliallit nalunaarusiaata  saqqummiunnissaata 
tungaanut, saqitsaassutaasoq allatut iliornikkut pinngitsoortinneqarsimanngippat.


8. Saqitsaannermi  illua-tungiliuttut  eqqissisimasumik  periusissanik  atuinissartik 
isumaqatigiissutigisinnaanngippassuk,  saqitsaannissaq  pinngitsoortinniarlugu,  imm. 


17







2-imi  taaneqartut  naapertorlugit,  allatulluunniit  iliorlutik 
isumaqatigiissinnaanngippata,  illua-tungiliuttut  ilaanniit  tamanna kissaatigineqarpat 
saqitsaassutaasoq,  pinngitsoorani  periusissamut  saqqummiunneqassaaq, 
isumaqatigiissusiami  1982-imeersumi  immikkoortoq  2-imi  immikkoortoq  XV 
aamma  isumaqatigiissusiami  1995-imeersumi  immikkoortoq  VIII  naapertorlugit 
pituttuisuusumik aalajangiinernik kinguneqartumik.


9. Pinngitsoorani periusissamik atuisoqaraangat, pituttuisumik aalajangiiffigineqartunik 
kingunilimmik,  saqitsaannermi  illua-tungiliuttut  –  allatut 
isumaqatigiissuteqarsimatinnagit  –  naliliisartutut-suliallit innersuussutigigallagaat 
tamanna imm. 4 naapertorlugu malinneqassapput, imaluunniit, immikkoortoq XIV-
imi,  imm.  10  malillugu  allassimasut.  Iliuuserigallagassatut  aalajangiussat 
atuinnarneqassapput  imaluunniit  aaqqiissutigineqartut  taamatulli  atuuttussat, 
isumaqatigiissutigineqartut,  saqitsaassutaasup  inatsisitigut  iliuuserigallagassamik 
aaqqiivigineqarnissaata  tungaanut,  imaluunniit  iliuuserisassap  atuutsinneqartup 
atorunnaarnissaata tungaanut.


10. Imm.  5-imi  nalunaaruteqarnissaq  pillugu  aalajangersakkat  aammattaaq 
iliuuserigallagassat eqqarsaatigalugit taamatulli atuutissapput, imm. 7 naapertorlugu 
atorneqartut,  imaluunniit  imm.  9  naapertorlugu  peqqussutigineqartut  imaluunniit 
eqqartuussiviup  aalajangiinera  sunaluunniit,  saqitsaassutaasumik 
saqqummiussiviusumiit.


11. Isumaqatigiissusiami  matumani  siunertap  naammassineqarnissaa  siunertaralugu 
eqqartuussivik imaluunniit naliliisartutut -suliallit, qulequtaq manna aallaavigalugu 
saqitsaassutaasumik  saqqummiivigineqartut,  isumaqatigiissusiami  matumani 
aalajangersakkat  atuutsinneqartut  naapertorlugit,  isumaqatigiissusiami  1982-
imeersumi  aamma  isumaqatigiissusiami  1995-imeersumi,  pisuussutinik 
uumassusilinnik  piujuaannartitsinissamut  aqutsinissamullu  periusissatut 
aalajangersakkat  nalinginnaasut  akuerisaasut aamma  inunnut inatsiseqartitsinikkut 
aalajangersakkat  atuutsissavaat,  isumaqatigiissusiamut  matumunnga 
assortuuttuunngitsumik.


12. Isumaqatigiissusiami  matumani  sunaluunniit  imaalillugu 
oqariartuutigineqassanngilaq  imaluunniit  saqqummiunneqarluni,  allaat 
saqitsaannermi  illua-tungiliuttutut  naalagaaffittut  isumaqatigiissusiamut  1982-
imeersumut peqataasutut saqitsaassutaasumik pinngitsoorani periusissat malinnissai 
siunertaralugit  saqqummiinissamut,  isumaqatigiissusiami  1982-imeersumi 
immikkoortoq 2-imi immikkoortoq XV naapertorlugu isumaqatigiissusioqataasumut 
pituttuisumik  aalajangiinissamut  akornusiisumik,  imaluunniit  naalagaaffittut 
isumaqatigiissusiamut  1995-imeersumut  peqataasutut  saqitsaassutaasumik 
pinngitsoorani  periusissat  malinnissai  siunertaralugit  isumaqatigiissusiami  1995-
imeersumi immikkoortoq 30 naapertorlugu saqqummiinissamut.


Immikkoortoq XVI –Isumaqatigiissusioqataanngitsunik suleqatiginninneq
1. Aalisariut,  isumaqatigiissusioqataanngitsup  erfalasuanik  atuisoq,  immami 


nalimmassaaviusumi  aalisarnermik  ingerlatsippat,  naalagaaffik  erfalasoqartitsisoq 
kattuffimmik  tamakkiisumik  suleqateqaqqullugu  ataatsimiititaliarsuup 
qinnuigisinnaavaa  isumaqatigiissusioqataanikkut  imaluunniit  ataatsimiititaliarsuup 
piujuaannartitsinissamik- aqutsinissamillu iliuusissatut aalajangigaanik atuinissamut 
akuersaarnikkut .


2. Isumaqatigiissusioqataasut:


a) immami  nalimmassaaviusumi  aalisarnermik ingerlatat  pillugit  paasissutissanik 
avitseqatigiittassapput,  angallatinit  isumaqatigiissusioqataanngitsup 
erfalasuanik  atuisinnaatitaasunit  aalisarnermik  ingerlatsisut  pillugit, 

iliuuserineqarsinnaasullu,  taamatut  aalisarnermik  ingerlatsiviusuni 
qisuariaatitut aallartinneqartut pillugit.


b) iliuusissanik  aalajangersaassapput,  isumaqatigiissusiamut  matumunnga 
naalagaaffiillu innuttanut inatsisitigut pisussaaffiinut naleqquttunik  angallatit 
isumaqatigiissusioqataanngitsut  erfalasuinik  atuisinnaatitaasut  aalisarnermik 
ingerlatsinissaat  pinngitsoortinniarlugu,  ataatsimiititaliarsuullu 
piujuaannartitsinissamik-  aqutsinissamillu  iliuusissatut  aalajangigaata 
atuutsinneqarnerannik suusupaginnittut


c) aalisariutit  isumaqatigiissusiamut  matumunnga isumaqatigiissusioqataanngitsut 
aalisarnermik  ingerlatsiniartut,  taakkua  innuttaannit  angallataanniilluunniit 
nunat  taakkua  erfalasuannik  atuisinnaatitaasut,   ataatsimiititaliarsuullu 
piujuaannartitsinissamik-  aqutsinissamillu  iliuusissatut  aalajangigaata 
atuutsinneqarnerannik suusupaginnittut malugitinniassavaat aamma


d) isumaqatigiissusioqataanngitsunik  suleqatissarsiussapput,  immamit 
isumaqatigiissusiorfiusumit  aalisarnermik  ingerlatsinermiit,  aalisakkanik 
eqqussuisunik, avammut tunisisartunik imaluunniit ingerlatitseqqittartunik.


Immikkoortoq XVII – Kattuffinnik allanik suleqateqarneq
Kattuffiup:


a) Naalagaaffiit Peqatigiit  Inuussutissalerinermut – Nunalerinermullu kattuffissua 
apeqqutini  soqutigisaqaqatigiiffiusuni  pisariaqartillugu  suleqatigisassavaa, 
Naalagaaffiit Peqatigiit immikkut kattuffii kattuffiillu allat attuumassutillit


b) suleqatigisinnaasanut  attaveqarnissaq  anguniassavaa  siunertamullu  tassunga 
naalagaaffinni  kaattuffinnik allanik isumaqatigiissusiorsinnaalluni,  suliaminut 
peqataasinnaasunik,  siunissami  ungasinnerusumi  imaani  uumassusillit 
taakkualu  uumasuuffigisaannik  piujuaannartitsinissamik  imminullu 
nammassinnaasumik  atorluaanissap  qulakkeernissaanik  suliaqartussamik. 
Kattuffiit  taamaattut  ataatsimiinnermini  qaaqqusinnaavai 
suleqatigisamiluunniit  ataatsimiinnerani  alaatsinaatsitamik  aallartitaqarluni; 
aamma  kattuffinni  taamaattuni  ataatsimiinnernut  peqataanissaq 
qinnutigisinnaavaa, tamanna naleqquppat, kiisalu


c) nunap  aggonerisa  immikkoortuini  aalisarnermik  aqutsinikkut  kattuffiit 
attuumassuteqartut  suleqatigissavai  aammalu  piujuaannartitsinissamut- 
aqutsinissamullu iliuuseriniagaat maluginiarlugit.


Immikkoortoq XVIII – Misissuataarineq
Isumaqatigiissusiami matumani aalajangersakkat naammannersut, ataatsimiititaliarsuup 
akuttunngitsumik misissuataarlugillu nalilersuiffigisassavai, aammalu imarisai 
atuutsitsinissamullu periutsit qanoq pitsanngorsarneqarsinnaanersut isumaqatigiissusiap 
matuma siunertaata naammassinissaanut ajornartorsiutaasinnaasut siumungaaq 
upalungaarsimaffiginiarlugit, tamanna pisariaqarpat siunnersuusiorluni.


Immikkoortoq XIX– Bilagit
Ilanngussat isumaqatigiissusiap matuma ilangivai, allamillu erseqqissumik 
aalajangersaasoqarsimatinnagu, isumaqatigiissusiamut matumunnga innersuussinerit aamma 
ilanngussanut innersuussinerullutik.


Immikkoortoq XX – Ajunngitsumik isumaqarluni pisinnaatitaaffinnillu atornerluineq
Isumaqatigiissusioqatigiit isumaqatigiissusiaq manna naapertorlugu pisussaaffigilikkatik, 
ajunngitsumik isumaqarlutik naammassissavaat, pisinnaatitaaffiillu maleruarlugit, 
isumaqatigissusiami tamumani akuerisaasut, pisinnaatitaaffinnik atornerluinermik 
kinguneqanngitsumik.


Immikkoortoq XXI – Isumaqatigiissutinut allanut pissutsit

1. Isumaqatigiissusiaq  manna  isumaqatigiissusioqataasut  pisinnaatitaaffiinut 
pisussaaffiinilluunniit  isumaqatigiissutinut  allanut  tunngatillugu  allannguinngilaq, 
isumaqatigiissummut  matumunnga  kattunneqarsinnaasunut, 
isumaqatigiissusioqataasullu allat pisinnaatitaaffiinik imaluunniit pisussaaffimminnik 
isumaqatigiissusiaq manna naapertorlugu naammassisassaannut kalluaanngitsunik. 


2. Isumaqatigiissusiami  matumani  isumaqatigiissusioqataasut  pisinnaatitaaffii 
suulluunniit,  inatsisinik  atuutsitsinerit  pisussaaffiillu  isumaqatigiissusiaq  1982-
imeersoq  imaluunniit  isumaqatigiissut  1995-imeersoq  naapertorlugit 
qaangiinnarneqassanngillat. Isumaqatigiissusiaq manna isumaqatigiissusiamut 1982-
imeersumut  isumaqatigiissummullu  1995-imeersumut  ataqatigiittutut 
paasineqarlunilu atorneqassaaq, tamatumuuna kattunneqarsinnaasunut.


Immikkoortoq XXII – Isumaqatigiissusiamut allannguutissat
1. Isumaqatigiissusioqataasut  tamarmik  isumaqatigiissummut  matumunnga 


allannguutissanik  siunnersuuteqarsinnaapput,  ataatsimiititaliarsuarmit 
isumaliutigineqartussanik  ukiumoortumillu  ataatsimiinnerminut  immikkullunniit 
ittumik ataatsimiinnerminut atatillugu qisuariarfigisassaatut. Siunnersuutit taamaattut 
tamarmik  allatsimut  inatsisinik  atuutsitsisuusumut  kingusinnerpaamik 
ataatsimiinnissaq  ullunik  90-inik  sioqqullugu  nassiunneqassapput,  siunnersuutip 
suliarineqarfissaatut  kissaatigisami,  allatsillu  inatsisinik  atuutsitsisuusup 
isumaqatigiissusioqataasunut tamanut erngertumik nassiullugu.


2. Allannguutissatut  siunnersuutit  isumaqatigiissusioqataasut  tamarmiusut  taasinermi 
¾-liinik  amerlanerussuteqartut  taasinerat  naapertorlugu  akuersissutigineqassapput. 
Allannguutissatut  akuersissutigineqartut  suulluunniit  taakku  oqaasertassai 
qularnaveeqqusiisumit isumaqatigiissusioqataasunut tamanut nassiunneqassapput.


3. Allannguutissaq  nassiunneqarnerminiit  ullut  120-it  qaangiunneranni 
isumaqatigiissusioqataasunut  tamanut  atuutilersarpoq,  qularnaveeqqusiisup 
nalunaarummini  erseqqissaanera  malillugu,  tassalu  isumaqatigiissusioqataasut 
tamarmiusut  ¾-liisa  akuersisimanerat  allakkatigut  tigusimallugu, 
isumaqatigiissusioqataasoq  alla  nassiussinermi  ulluliussaq  malillugu  ullut  90-it 
qaangiutsinnagit,  qularnaveeqqusiisup  nalunaarummini  erseqqissaatigisaatut, 
nalunaarummik  taamaattumik  tigusaqartoqarneranik  nalunaaruteqarsimanngippat, 
qularnaveeqqusiisoq  nalunaaruteqassaaq,  allannguutissamut  akerliliissuteqarluni; 
taamatut  pisoqartillugu  allannguutissaq  isumaqatigiissusioqataasut 
arlaannaannulluunniit  atuutilissanngilaq.  Isumaqatigiissusioqataasup  kialuunniit, 
allannguutissamut  akerliliissuteqarsimasup,  akerliliissutini  qanoq  ilisukkulluunniit 
atorunnaarsissinnaavaa.  Allannguutissamut  akerliliissutaasut  tamarmik 
tunuartinneqarpata,  isumaqatigiissusioqataasut tamarmiusut ¾-liinit akuerineqartoq, 
allannguutissaq  isumaqatigiissusioqataasunut  tamanut  nassiussinermi  ulluliussaq 
malillugu  ullut  120-it  qaangiunneranni  atuutilissaaq,  qularnaveeqqusiisup 
nalunaaruummini  erseqqissaanera  malillugu,  tassalu  akerliliissummik 
tunuartitsinermik nalunaarut kingulleq tiguneqartoq. 


4. Peqataasoq kinaluunniit, isumaqatigiissusiamut matumunnga peqataalersoq, imm. 2 
naapertorlugu  allannguutissatut  siunnersuut  akuerineqareeraangat,  allannguummut 
pineqartumut akuersisutut isigineqartarpoq. 


5. Qularnaveeqqusiisup  allannguutissatut  siunnersuutip  akuerineqarneranik 
nalunaarutisiani  pillugit  aamma  akerliliissutit  imaluunniit  akerliliissutinik 
tunuartitsinerit pillugit nalunaarutisiaminik, ilaatigullu allannguutissat atuutilerfissai 
pillugit isumaqatigiissusiamut peqataasut tamaasa erngertumik nalunaarfigissavai. 

6. Imm.  1-imiit  5-ip  tungaanut  pineqaraluarpataluunniit  isumaqatigiissusioqataasut 
tamarmiusut  taasinermi  2/3-liinik  amerlanerussuteqartut  taasinerat  tunngavigalugu 
ataatsimiititaliarsuup: 


a) ilisimatuussutsikkut  siunnersortit  siunnersuinerat  isiginiarlugu,  aqutsinissaq 
eqqarsaatigalugu  tamanna  pisariaqartutut  isigiguniuk,  nalimmassaaviusoq 
ilisimatusarnikkut  imaluunniit  naatsorsueqqissaarnermut  tunngasutigut, 
qulequttanik  taakkulu  immikkoortuinik  nalimmassaanerni 
immikkoortulersorsinnaavaa.  Taamatut  immikkoortulersuinermi, 
qulequtsiinermi  immikkoortulersuinermilu  killissat  bilag  I-imi 
aalajangersarneqarput


b) Ilisimatuussutsikkut  siunnersortit  qinnuiginninneratigut,  aqutsinermut, 
ilisimatusarnikkut  imaluunniit  naatsorsueqqissaarnermut  tunngasutigut 
siunertat  eqqarsaatigalugit  tamanna  pisariaqartutut  isigiguniuk, 
ilisimatusarnikkut  naatsorsueqqissaarnikkullu  immikkoortut,  qulequttat 
immikkoortullu  killissaannik  bilag  I-imi  aalajangersarneqartut  naapertorlugit 
allannguisinnaavoq,  naalagaaffiit  sinerissamut  qanittut  pineqartumut 
attuumassuteqartut iliuuseriniagaq tamanna isumaqataaffigippassuk ."


Immikkoortoq 4
Immikkoortoq XXII immikkoortoq XXIII-mik taarserneqarpoq.
Immikkoortoq 5
Immikkoortoq XXIII atorunnaarsinneqarpoq.
Immikkoortoq 6
Immikkoortoq XXIV aamma XXV peerneqarput immikkoortunillu ukunannga 
taarserneqarlutik:


"Immikkoortoq XXIV – Taamaatitsineq


1. Isumaqatigiissusioqataasoq  isumaqatigiissusiamik  matumannga  ukiut  tamaasa 
kingusinnerpaamik  junip  30-ani  allakkatigut  qularnaveeqqusiisumut 
nalunaaruteqarluni  taamaatitsisinnaavoq.  Taamaatitsineq  ukioq  taanna  decemberip 
31-ani  atuutilissaaq.  Qularnaveeqqusiisup  isumaqatigiissusioqataasut  sinneri 
tamanna pillugu erngertumik nalunaarfigissavai.


2. Isumaqatigiissusioqataasoq  alla  kinaluunniit  ilutigitillugu  allakkatigut  imm.  1 
naapertorlugu  aammalu  nalunaaruteqarnermiit  kingusinnerpaamik   ullut  30-it 
qaangiunneranni,   qularnaveeqqusiisoq  ukioq  tamanna  decemberip  31-aniit 
atuutilersumik  isumaqatigiissummik  taamaatitsilluni  nalunaarfigisinnaavaa. 
Qularnaveeqqusiisup isumaqatigiissusioqataasut sinneri tamanna pillugu erngertumik 
nalunaarfigissavai.


Immikkoortoq XXV - Nalunaarsuineq
1. Isumaqatigiissutip  matuma  allaqqaarneqarnera  Canadap  naalakkersuisuinit 


pigineqarpoq,  taassuma  assilineranik  uppernarsaammik  nammineq  pigisassamik 
atsioqataasunut isumaqatigiissusioqataasunullu tamanut nassiunneqartoq.


2. Qularnaveeqqusiisup  isumaqatigiissusiaq  manna  Naalagaaffiit  Peqatigiit 
allattoqarfiannut nalunaarsortissavaa."


Immikkoortoq 7
Bilag I aamma II peerneqarput.
Immikkoortoq 8
Bilag III peerneqarpoq bilaginillu ukunannga taarserneqarluni:
"Isumaqatigiissusiap ilanngussartaa I  – ilisimatusarnikkut naatsorsueqqissaarnikkullu 


immikkoortut, qulequttat immikkoortullu 

Ilisimatusarnikkut naatsorsueqqissaarnikkullu immikkoortut, qulequttat immikkoortullu, 
isumaqatigiissusiami matumani immikkoortoq IV-imi aalajangersarneqartut, imaalillugit 
immikkoortiterneqarput:


1 a) Imartap immikkoortua  0
Imartap isumaqatigiissusiorfiusup  ilaa,  kujammut killilerneqarsimavoq titarnermik 
kangimut  sammiveqartumik,  sumiiffimmi  61°  00′  N  aamma  65°  00′  V-miit 
aallaaveqartumit  sumiiffimmut  61°  003′  N  aamma  59°  00′  V-miittumut; 
tassanngaanniillu  kangimut  killilersuutigineqarput  titaarnernik  sumiiffiit  tulliuttuni 
allattorneqarsimasut akornanni imminnut atassusersuinikkut:


Imm. Allorni-
usaq 
sanim.


Allor-
niusaq
tukimu.


Imm. Allorni-
usaq 
sanim.


Allorni-
usaq 
tukim.


Imm. Allorniusaq
Sanimukar-
toq 


Allorniusaq
tukimukartoq


1 60°12.0' 57°13.0' 40 67°28.3' 57°55.3' 79 71°31.8' 62°32.0'
2 61°00.0' 57°13.1' 41 67°29.1' 57°56.1' 80 71°32.9' 62°33.5'
3 62°00.5' 57°21.1' 42 67°30.7' 57°57.8' 81 71°44.7' 62°49.6'
4 62°02.3' 57°21.8' 43 67°35.3' 58°02.2' 82 71°47.3' 62°53.1'
5 62°03.5' 57°22.2' 44 67°39.7' 58°06.2' 83 71°52.9' 63°03.9'
6 62°11.5' 57°25.4' 45 67°44.2' 58°09.9' 84 72°01.7' 63°21.1'
7 62°47.2' 57°41.0' 46 67°56.9' 58°19.8' 85 72°06.4' 63°30.9'
8 63°22.8' 57°57.4' 47 68°01.8' 58°23.3' 86 72°11.0' 63°41.0'
9 63°28.6' 57°59.7' 48 68°04.3' 58°25.0' 87 72°24.8' 64°13.2'
10 63°35.0' 58°02.0' 49 68°06.8' 58°26.7' 88 72°30.5' 64°26.1'
11 63°37.2' 58°01.2' 50 68°07.5' 58°27.2' 89 72°36.3' 64°38.8'
12 63°44.1' 57°58.8' 51 68°16.1' 58°34.1' 90 72°43.7' 64°54.3'
13 63°50.1' 57°57.2' 52 68°21.7' 58°39.0' 91 72°45.7' 64°58.4'
14 63°52.6' 57°56.6' 53 68°25.3' 58°42.4' 92 72°47.7' 65°00.9'
15 63°57.4' 57°53.5' 54 68°32.9' 59°01.8' 93 72°50.8' 65°07.6'
16 64°04.3' 57°49.1' 55 68°34.0' 59°04.6' 94 73°18.5' 66°08.3'
17 64°12.2' 57°48.2' 56 68°37.9' 59°14.3' 95 73°25.9' 66°25.3'
18 65°06.0' 57°44.1' 57 68°38.0' 59°14.6' 96 73°31.1' 67°15.1'
19 65°08.9' 57°43.9' 58 68°56.8' 60°02.4' 97 73°36.5' 68°05.5'
20 65°11.6' 57°44.4' 59 69°00.8' 60°09.0' 98 73°37.9' 68°12.3'
21 65°14.5' 57°45.1' 60 69°06.8' 60°18.5' 99 73°41.7' 68°29.4'
22 65°18.1' 57°45.8' 61 69°10.3' 60°23.8' 100 73°46.1' 68°48.5'
23 65°23.3' 57°44.9' 62 69°12.8' 60°27.5' 101 73°46.7' 68°51.1'
24 65°34.8' 57°42.3' 63 69°29.4' 60°51.6' 102 73°52.3' 69°11.3'
25 65°37.7' 57°41.9' 64 69°49.8' 60°58.2' 103 73°57.6' 69°31.5'
26 65°50.9' 57°40.7' 65 69°55.3' 60°59.6' 104 74°02.2' 69°50.3'
27 65°51.7' 57°40.6' 66 69°55.8' 61°00.0' 105 74°02.6' 69°52.0'
28 65°57.6' 57°40.1' 67 70°01.6' 61°04.2' 106 74°06.1' 70°06.6'
29 66°03.5' 57°39.6' 68 70°07.5' 61°08.1' 107 74°07.5' 70°12.5'
30 66°12.9' 57°38.2' 69 70°08.8' 61°08.8' 108 74°10.0' 70°23.1'
31 66°18.8' 57°37.8' 70 70°13.4' 61°10.6' 109 74°12.5' 70°33.7'
32 66°24.6' 57°37.8' 71 70°33.1' 61°17.4' 110 74°24.0' 71°25.7'
33 66°30.3' 57°38.3' 72 70°35.6' 61°20.6' 111 74°28.6' 71°45.8'
34 66°36.1' 57°39.2' 73 70°48.2' 61°37.9' 112 74°44.2' 72°53.0'
35 66°37.9' 57°39.6' 74 70°51.8' 61°42.7' 113 74°50.6' 73°02.8'
36 66°41.8' 57°40.6' 75 71°12.1' 62°09.1' 114 75°00.0' 73°16.3'
37 66°49.5' 57°43.0' 76 71°18.9' 62°17.5' 115 75°05' 73°30'

38 67°21.6' 57°52.7' 77 71°25.9' 62°25.5'
39 67°27.3' 57°54.9' 78 71°29.4' 62°29.3'


Tassanngaanniillu avannamorluinnaq allorniusaq sanimukartoq 78° 10' N tikillugu; 
Kimmut  killiliussaavoq  titarneq  sumiiffimmit  61°  00'  N  65°  00'  V-mit 
aallaaveqartoq, aammalu avannamut-kimmut sammivimmi ingerlaqqittoq pujorsiutip 
titarnera allorniusanik ammukartunik assigiimmik nalluisoq (kompaslinje) atuarlugu 
East  Bluff,  Baffin  Islandip  sineriaaniittoq  (61°  55'  N  66°  20'  V)  tikillugu; 
tassanngaanniillu allorniusaq ammukartoq 80° V-mik kippasissusilik imartap Baffin 
Islandip, Bylot Islandip, Devon Islandip aammalu Ellesmere Islandip akornanniittoq 
atuarlugu  avannamut  sammiveqarluni  ingerlaqqittoq  allorniusaq  sanimukartoq  78° 
10′  N-mik  avannarpasissusilik  tikillugu;  avannaatungaanilu  killigitinneqarluni 
allorniusaq sanimukartoq 78° 10′ N.


1 b) Imartap  immikkoortua  0  imartanut  immikkoortunut  marlunnut 
avinneqarsimavoq:
Imartaq 0-A 
Immikkoortup ilaa, allorniusap sanimukartup 66° 15' N-ip avannaaniittoq.


Imartaq 0-B 
Immikkoortup ilaa, allorniusap sanimukartup 66° 15' N-ip kujataatungaaniittoq.


2 a) Imartap immikkoortua 1
Sumiiffiup isumaqatigiissusiami pineqartup ilaa, sumiiffiup ilaata 0-ip kangianiittoq 
kiisalu  pujorsiutip  titarnerata  allorniusanik  assigiimmik  nalluisup  (kompaslinje-p) 
sumiiffimmik  60°12'  N aamma 57° 13'  V-imik  aammalu  sumiiffimmik  52° 15'  N 
aamma 42° 00' V-mik atassusiisup avannaaniittoq kangianiittorlu.


2 b) Imartap immikkoortua 1 imartanut immikkoortunut arfinilinnut agguagaavoq:
Imartaq 1 A
Immikkoortup ilaa,  allorniusap sanimukartup 68° 50'  N (Qasigiannguit)  avannaani 
inissisimasoq.


Imartaq 1 B
Immikkoortup  ilaa,  allorniusat  sanimukartut  66° 15'  N  (Umanarsugssuak-mit  5 
sømilinik  missiliorlugu  avannarpasitsigisup)  aammalu  allorniusap  sanimukartup 
68° 50' N (Qasigiannguit) akornanni inissisimasoq. 


Imartaq 1 C
Immikkoortup  ilaa,  allorniusat  sanimukartut  66° 15'  N  (Nuummit  4  sømil 
missiliorlugu avannarpasitsigisup) aammalu 68° 15' N (Umanarsugssuak-mit 5 sømil 
missiliorlugu avannarpasitsigisup) akornanni inissisimasoq.


Imartaq 1 D
Immikkoortup ilaa, allorniusat sanimukartut 62° 15' N (Sioraq / Paamiut Gletscher) 
aammalu 64° 50' N (Nuummit 4 sømil missiliorlugu avannarpasitsigisup) akornanni 
inissisimasoq.


Imartaq 1 E
Immikkoortup ilaa, allorniusat sanimukartut 60° 45' N (Cape Desolation), aammalu 
allorniusap  sanimukartup  62° 30'  N  (Sioraq  /  Paamiut  Gletscher)  akornanni 
inissisimasoq.

Imartaq 1 F
3 a) Imartap immikkoortua 2


Immikkoortup  isumaqatigiissusiorfiusup  ilaa,  allorniusap  ammukartup  64° 30'  V 
Hudsonstræde-imiittup  immikkoortup  0-p  kujataaniittoq,  immikkoortup  1-p 
kujataaniittoq  kitaaniittorlu,  aammalu  allorniusap  sanimukartup  52° 15'  N-ip 
avannaaniittoq.


3 b) Imartap immikkoortua 2 imartanut pingasunut agguagaavoq:
Imartaq 2 G
Immikkoortup ilaa, allorniusap sanimukartup 57° 40' N (Cape Mugford)  avannaani 
inissisimasoq.


Imartaq 2 H
Immikkoortup  ilaa,  allorniusat  sanimukartut  55° 20'  N  (Hopedale)  aammalu 
allorniusap sanimukartup 57° 40' N (Cape Mugford) akornanni inissisimasoq.


Imartaq 2 J 
Immikkoortup  ilaa,  allorniusap  sanimukartup  55° 20'  N  (Hopedale)  kujataani 
inissisimasoq


4 a) Imartap immikkoortua 3
Isumaqatigiissusiami  imartaq  pineqartoq  allorniusap  sanimukartup  52° 15′  N-ip 
kujataani,  aammalu  titarnerup  Cape  Bauld-ip  Newfoundland-imiittup  avannamut 
sineriaaniit  avannamorluinnaq  titarnermit  allorniusaq  sanimukartoq  52° 15′  N 
tikillugu titarnerup kangianiittumi inissisimavoq; allorniusap sanimukartup 39° 00' 
N-ip  avannaani;  kiisalu  kompasliniep  (titarnerup  allorniusanik  ammukartunik 
assigiimmik  nalluisup)  sumiiffimmit   39°  00′  N  50°  00′  V-mit  aallaaveqartup, 
aammalu  sumiiffimmik  43°  30′  N  55°  00′  V-mik  avannamut-kimmut 
sammiveqarluni aqqusaarsisup kangiani avannaanilu sumiiffiup 47°  50′ N 60° 00′ 
N-ip tungaanut sammiveqartup titarneq narlusooq Cape Rayip, 47° 37,0′ N 59° 18,0′ 
V  Newfoundlandip  sineriaaniittup, Cape Northip, 47° 02,0′ N 60° 25,0′ V  Cape 
Breton Islandimiittup tungaanut titarnerusoq tikillugu; tassanngaanniillu avannamut-
kangimut  sammivik  Cape Rayip,  47° 37,0′  N 59° 18,0′  V tungaanut  taaneqartoq 
tikillugu.


4 b) Imartap immikkortua 3 imartanut  pingasunut agguagaavoq:
Imartaq 3 K
Immikkoort  up  ilaa,  allorniusap  sanimukartup  49° 15'  N  (Cape  Freels, 
Newfoundlandimiittup) avannaatungaaniittoq.


Imartaq 3 L
Immikkoort  up  ilaa,  Cape  Freelsimiit  Cape  aamma  St  Maryp  tungaanut 
Newfoundlandip  sineriaata  akornanniittoq,  aammalu  titarnerit  tulliuttut 
nassuiarneqarnerattut:  titarneq  Cape  Freels-imiit  aallaaveqarpoq;  tassanngaanniillu 
kangimorluinnaq  titarneq  allorniusaq  ammukartoq  46° 30'  V  tikillugu, 
tassanngaanniillu  kujammorluinnaq  titarneq  allorniusaq  sanimukartoq  46° 00'  N 
tikillugu,  tassanngaanniit  kimmorluinnaq  titarneqassaaq  allorniusaq  ammukartoq 
54° 30'  V  tikillugu,  tassanngalu  titarneq  pujorsiutip  titarnera  (allorniusanik 
ammukartunik  assigiimmik  nalluisoq)   Cape  St  Mary,  Newfoundland-imiittup 
tugaanut titarneq.


Imartaq 3 M

Immikkoort  up  ilaa,  allorniusap  sanimukartup  49° 15'  N-ip  kujataaniittoq 
allorniusallu ammukartup 46° 30' V-ip kangianiittoq.


Imartaq 3 N 
Immikkoortu  p  ilaa,  allorniusap  sanimukartup  46°  00′  N-ip  kujataaniittoq, 
allorniusallu ammukartut 46° 30′ V, aamma 51° 00′ V akornanniittoq.  


Imartaq 3 O
Immikkoortu  p  ilaa,  allorniusap  sanimukartup  46°  00′  N-ip  kujataaniittoq, 
allorniusallu ammukartut 51° 00′ V,  54° 00′ V-llu akornanniittoq.  


Imartaq 3 P
Immikkoortu p ilaa, Newfoundlandip sineriaata kujataani inissisimasoq titarnerullu 
Cape  St  Mary-miit,  Newfoundlandimiittumi  piffimmi  46° 00'  N,   54° 30'  V-mi 
inissisimasoq,  tassanngaanniillu  imartap  avammut  killinganut  kujammorluinnaq 
titarnerusup kitaaniittoq. 


Immikkoortoq 3 P immikkoortunut marlunnut agguagaavoq:
Immikkoortoq 3 Pn – immikkoortoq avannarleq killeq –3 P-p immikkoort uata ilaa, 
titarnerup  47°  30,7′  N,  57°  43,2′  V  Newfoundlandimiittumit  aallaaveqartup, 
kujammut-kimmukanneq sammiveqartup aammalu toornerup 46° 50,7′ N, 58° 49,0′ 
V-ip tungaanut sammiveqartup  avannaata-kitaani inissisimasoq.


Immikkoortoq  3 Ps  –  immikkoortoq  kujammut-kangilleq  –  3 P-p  immikkoortuata 
ilaa, immikkoortoq 3 Pn-imi nalunaarneqartup kujataata kangiani inissisimasoq. 


5 a) Imartaq 4
Imartaq  isumaqatigiissusiami  pineqartoq,  aallorniusap  sanimukartup  39° 00'  N-ip 
avannaaniittoq,  immikkoortullu  3-p  kitaaniittoq  titarnerullu  tulliuttuni 
nassuiarneqartup kangianiittoq, titarneq ima inissisimavoq:


Amerikami  avannarlermi  naalagaaffeqatigiit,  aamma  Grand  Manan  Channelip 
Canadamiittup killeqarfiata isuanit aallaartippoq 44° 46' 35,346" N, 66° 54' 11,253" 
V-imiit;  tassanngaanniillu  kujammorluinnaq  43°  50′  N  tikillugu  titarneqassaaq; 
tassanngaanniillu  kimmorluinnaq  allorniusaq  ammukartoq  67°  24'  24"  V 
titarneqassalluni;  tassanngaanniit  nunap assiga malillugu titarneqassaaq kujammut-
kimmut sammiveqartumik toorneq 42° 53' 14" N, 67° 44' 35" V-miittup tungaanut; 
tassanngaanniillu  nunap  assiga  malillugu  kujammut-kimmut  sammiveqartumik 
titarsineqassaaq  toornermut  42°  31'  08"  N,  67°  28'  05"  V-mi  inissisisimasup 
tungaanut;  tassanngaanniillu  nunap  assiga  malillugu  titarnermik  titarsisoqassaaq 
toornermut 42° 20' N, 67° 18' 13,15" V-mi inissisisimasup tungaanut


Tassanngaanniit kangimorluinnaq toorneq sumiiffimmi 66° 00' V-miittup tungaanut; 
tassanngaanniillu  kompaslinie  malillugu  kujammut-kangimut  sammiveqartumik 
titarsineqassaaq toorneq sumiiffimmi 42° 00′ N, 65° 40′ V-miittup tungaanut; kiisalu 
tassanngaannit kujammorluinnaq allorniusaq sanimukartoq 39° 00′ N tikillugu. 


5 b) Imartaq immikkoortoq 4 immikkoortunut arfinilinnut agguagaavoq:
Imartaq 4 R


Immikkoortup  ilaa,  Cape Bauld-imiit  Cape Ray-mut  Newfoundlandip sineriaata  akornanni 
imartaq, aammalu titarneq tulliuttunisut nassuiarneqartoq: titarneq Cape Bauld-imiit 
aallaaveqartoq,  tassanngaanniillu  avannamorluinnaq  allorniusaq  sanimukartoq  52° 
15′  N  tikillugu,  tassangaanniillu  kimmorluinnaq  Labrador-ip  sineriaa  tikillugu, 
tassanngaanniillu Labrador-ip sineriaa atuarlugu Labrador-p Quebec-illu akornanni 
killeqarfik  tikillugu,  tassanngaanniit  kompaslinie  kujammut-kimmut  sammivilik 

malillugu  sumiiffimmi  toorneq  49°  25′  N  60°  00′  V  tikillugu,  tassanngaanniit 
kujammorluinnaq  toornermut  47°  50′  N  60°  00′  V-miittumut,  tassanngaanniillu 
kompaslinie  kujammut-kangimut  sammisoq  atuarlugu  toornermut,  imartap 
immikkoortortaq 3-p killeqarfiani Cape North Nova Scotia-miittup Cape Ray-mut, 
Newfoundland-imiittumut titarnermut narlusuumut atassutilik tikillugu.


Imartaq 4 S
Immikkoortup ilaa, tassaavoq Quebec-ip kujammut sineriaata Labrador-ip Quebec-
illu  killeqarfiata  naanerata  nalaanit  Pte.  des  Monts-ip  tungaanut  inissisimasoq, 
titarnerlu   tulliuttuni  ima  nassuiarneqarpoq:  titarneq  Pte.  des  Monts-imiit 
aallartippoq,  tassanngaanniit  kangimorluinnaq  toorneq  49° 25'  N  64° 40'  V-p 
tungaanut,  tassanngaanniillu  pujorsiup  titarnera  (kompaslinie)  malillugu  kangimut 
kujasiartumut  (østsydøst)  toorneq  47° 50'  N  60° 00'  kippasissuseq  tikillugu, 
tassanngaanniit  avannamorluinnaq  49° 25'  N  60°00'  V-mut,  tassanngaanniillu 
pujorsiutip titarnera avannamut-kangimut sammisoq malillugu Labrador-ip aamma 
Quebec-ip killeqarfiani isulilluni.


Imartaq 4 T
Immikkoortup ilaa, Cape North-imit Pte. des Monts-mut Nova Scotia-miittup, New 
Brunswick-ip   Quebecs-illu  sineriaasa  akornanni  inissisimasoq,  titarnerlu 
tulliuttunisut  ima  nassuiarneqassaaq:  titarneq  Pte.  des  Monts-imiit  aallartippoq, 
tassanngaanniit  kangimorluinnaq  toorneq  49° 25'  N  64°40'  V-miittup  tungaanut, 
tassanngaanniit pujorsiutip titarnera (kompaslinie) kujammut sammisoq Cape North, 
Nova Scotia-miittoq tikillugu.


Imartaq 4 V 
Immikkoort  up  ilaa,  Cape  North-ip   Fourchu-llu  Nova  Scotia-p  sineriaaniittup 
titarnerullu  tulliuttuni  nassuiarneqartup  akornnani  inissisimasoq:  titarneq Fourchu-
mit  aallartippoq,  tassanngaanniillu  pujorsiutip  titarnera  malillugu  kangimut 
sammilluni  toorneq  45°  40′  N  60°  00′  V  tikillugu,  tassanngaanniit  allorniusaq 
ammukartoq 60° 00′ V atuarlugu kujammorluinnaq allorniusaq sanimukartoq 44° 10′ 
N  tikillugu,  tassanngaanniit  kangimorluinnaq  allorniusaq  ammukartoq  59°  00′  V 
tikillugu,  tassanngaanniit  kujammorluinnaq  allorniusaq  sanimukartoq  39°  00′  N 
tikillugu,  tassanngalu  kangimorluinnaq  imartat  immikkoortut  3  aamma  4 
killeqarfigisaata  allorniusamik  sanimukartumik   39°  00′  N  napisiffiata  toornera 
tikillugu, tassannga ingerlaqqilluni avannamut-kimmut sammivimmi toorneq 47° 50′ 
N  60°  00′  V  tikillugu,  tassanngalu  pujorsiutip  titarnera  malillugu  kujammut 
sammivik Cape North, Nova Scotia-miittoq tikillugu.


Imartaq 4 V immikkoortunut minnernut marlunnut avitaavoq:
4 Vn – Imartaq minneq avannarleq – imartap immikkoortup  4  V-p ilaa, allorniusap 
sanimukartup 45° 40′ N-p avannaatungaaniittoq. 


4 Vs – Imartaq minneq kujalleq – imartap immikkoortup  4  V-p ilaa, allorniusap 
sanimukartup 45° 40′ N-p kujataatungaaniittoq


Imartaq immikoortoq 4 W
Immikkoortup  ilaa,  Halifax-imit  Fourchu-mut  Nova  Scotia-p  sineriaaniittup 
titarnerullu  tulliuttuni  nassuiarneqartup  akornnanni  inissisimasoq:  titarneq 
aallartippoq  Fourchu-mit  pujorsiummi  titarneq  malillugu  kangimut  sammivimmi 
toorneq sumiiffik 45° 40′ N, 60° 00′ V-miittoq tikillugu, tassanngaanniit allorniusaq 
ammukartoq 60° 00′ V atuarlugu kujammorluinnaq allorniusaq sanimukartoq 44° 10′ 

N tikillugu,  tassaanngaanniit  kangimorluinnaq allorniusaq  ammukartoq  59° 00′  V 
tikillugu,  tassanngaanniillu   kujammorluinnaq  allorniusaq  sanimukartoq  tikillugu, 
tassanngaanniillu  kimmorluinnaq allorniusaq 63° 20′  V tikillugu tassanngaanniillu 
avannamorluinnaq allorniusami ammukartumi tassani allorniusaq sanimukartoq 44° 
20′  N-miittoq  tikillugu,  tassanngalu  pujorsiutip  titarnera  (allorniusat  assigiimmik 
nallorlugit) ilaarlugu avannamut-kimmut Halifax-ip, Nova Scotia-miittup tungaanut


Imartaq 4 X
Immikkoortup  ilaa,  New  Brunswick-ip  Maine-llu  killeqarfiisa  isuata  nalaanit 
Halifax-imut  imartap  immikkoortup  4  kimmut  killeqarfiata,  aammalu  New 
Brunswick-ip  Nova  Scotia-llu  sineriaasa   akornaniittoq,  titarnerlu  tulliuttuni  ima 
nassuiarneqarpoq: titarneq Halifax-imit aallartippoq, tassannga pujorsiutip titarnera 
malillugu kujammut-kangimut sammivimmi toorneq 44° 20' N 63° 20' V tikillugu, 
tassanngalu  kujammorluinnaq  allorniusaq  39° 00'  N  tikillugu,  tassanngaanniillu 
kimmorluinnaq allorniusaq ammukkartoq 65°40' V tikillugu.


6 a) Imartaq 5
Isumaqatigiissummi imartap pineqartup ilaa,   imartap immikkoortup 4-p avammut 
killingata  kitaani  inissisimavoq  ,  allorniusap  sanimukartup  39° 00'  N-p 
avannaatungaani, allorniusallu ammukartup 71° 40' V-p kangiani.


6 b) Imartaq immikkoortoq  5 marlunnut agguagaavoq:
Imartaq 5 Y
Immikkoortup  ilaa,  Maine-p  New  Brunswick-illu   akornanni  killeqarfiup 
kippasissutsillu  70° 00'  V  Cape  Cod  –imiittup  (avannarpasissutsip  42°  missaani) 
Maine-p,  New  Hampshire-p  aammalu  Massachusetts-ip  sineriaannit  aammalu 
titarnermit tulliuttuni nassuiarneqartup akornanni inissisimavoq; titarneq Cape Cod-
imiit  allorniusap  ammukartup  70°  V-p  eqqaanit  (avannarpasissutsip  42° 
missaaniittup) avannamorluinnaq allorniusaq sanimukartoq 42° 20'  N ingerlassaaq, 
tassanngaanniillu  kangimorluinnaq  allorniusaq  ammukartoq  67°  18'  13,15"  V 
tikillugu  imartat  immikkoortui  4-p  aamma  5-p  killeqarfiisa  eqqaanniittunut 
tassanngaanniillu  killeqarfik  taanna atuarlugu Canada-p Amerikamilu  naalagaaffiit 
peqatigiit killeqarfiisa tungaannut.


Imartaq 5 Z
Immikkoort  up  ilaa,  imartap  immikkoortup  5  Y-p  kujataatungaaniittoq 
kangiatungaaniittorlu.


Immikkoorto  q  5 Z  immikkoortnut  marlunnut  agguagaavoq:  immikkoortunut 
kangillermut killermullu avitaalluni imatullu nassuiarneqarlutik: 


5 Ze – imartaq– imartap immikkoortoq 5 Z-ip ilaa, allorniusap ammukartup 70° 00′ 
V-ip kangianiittoq. 


5 Zw – imartaq– imartap immikkoortoq 5 Z-ip ilaa, allorniusap ammukartup 70° 00′ 
V-ip kitaaniittoq. 


7 a) Imartaq immikkoortoq 6
Imartap  ilaa  isumaqatigiissummi  pineqartoq,  allorniusamit  sanimukartumit 
toornermit  allorniusami  ammukartumi  71° 40′  V-mi   Rhode  Island-ip 
sineriaaniittumik titarnermik  killilerneqarsimasumit,  kujammorluinnaq  allorniusaq 
sanimukartoq  39°  00′  N  tikillugu  titarsineqassaaq,   tassanngaanniillu 
kangimorluinnaq 42°  00′ V tikillugu, tassanngaanniillu kujammorluinnaq 35° 00′ N 
tikillugu,  tassanngaanniillu  Amerikap  avannarliup  sineriaani  toorneq  71°  40′  V 
Rhode Island-imiittoq tikillugu titarsineqassalluni.

7 b) Imartaq immikkoortoq 6 immikkoortunut arfineq pingasunut agguagaavoq
imartaq 6 A
Immikkoortoq – allorniusap sanimukartup 39° 00' N-ip avannaani immikkoortullu 5-
p kitaani inissisimasoq.


Imartaq 6 B
Immikkoortup ilaa, tassaavoq imartaq allorniusap ammukartup 70° 00′ V-p kitaani 
inissisimasoq, allorniusap sanimukartup 39°  00′ N-ip kujataani, aammalu titarnerup 
kimmut  sammisup  allorniusamik  sanimukartumik  37°  00′  N-mik   76°  00′  V-p 
tungaanukartumik  aqqusaarsisoq  atuarlugu,  tassanngaanniillu  kujammorluinnaq 
Cape Henry-mut, Virginia-miittumut imartaq.


Imartaq 6 C
Immikkoortup  ilaa,  70° 00'  V-p  kitaani,  aammalu  imartap  immikkoortup  6  B-p 
kujataani inissisimasoq. 


Imartaq 6 D
Immikkoortup ilaa, immikkoortup 6 B-p kangiani,  aammalu 6 C-p kitaani aamma 
65° 00' V-p kitaani inissisimasoq.


Imartaq 6 E
Immikkoortup  ilaa  ,  immikkoortup  6  D-p  kangiani  60° 00'  V-illu  kitaani 
inissisimasoq.


Imartaq 6 F
Immikkoortup  ilaa,  immikkoortup  6  E-p  kangiani  55° 00'  V-illu  kitaani 
inissisimasoq. 


Imartaq 6 G
Immikkoortup  ilaa,  immikkoortup  6  F-ip  kangiani  50° 00'  V-illu  kitaani 
inissisimasoq.


Imartaq H
Immikkoortup  ilaa,  immikkoortup  6  G-p  kangiani   42° 00'  V-illu  kitaanni 
inissisimasoq.


Isumaqatigiissutip bilagitai II  –  immikkoortoq XV naapertorlugu naliliisartutut-
suliallit periusissai pillugit maleruagassat 
1. Allatsi  inatsisinik  atuutsitsisuusoq  immikkut  ilisimasalinnik  pilersitsillunilu 


nalunaarsuissaaq,  naliliisartutut  sulialittut  suleqataanissamut  piumassusilinnik 
piukkunnartunillu. Isumaqatigiissusioqataasut tamarmik immikkut tallimat tikillugit 
immikkut  ilisimasalinnik  inatsiseqartitsinermik,  ilisimatuussutsikkut  imaluunniit 
aalisarnerup  iluani  teknikkikkut  tunngasutigut  piginnaanilinnik  toqqaanissaminnut 
piginnaatitaapput,  isumaqatigiissummut  ilaatinneqartunut. 
Isumaqatigiissusioqataasoq,  toqqaasuusoq,  toqqarneqartut  ataasiakkaarlugit  taakku 
piginnaaneqarfii misilittagaallu pillugit paasissutissiissaaq.


2. Saqitsaannermi  illua-tungiliuttut  allatsi  inatsisinik  atuutsitsisuusoq 
nalunaarfigissavaat,  naliliisartutut-sulialinnut  saqitsaassutaasup 
saqqummiunnissaanik  siunertaqarlutik.  Nalunaarut  saqitsaassutaasup  suuneranik 
peqqutaasunillu  kiisalu  tunngavilersuutinik  erseqqissumik  allaaserisamik 
ilaqartinneqassaaq,  isumaqatigiissusioqataasut  saqqummiussaannik.  Allatsip 
inatsisinik  atuutsitsisuusup  nalunaarutip  assilinera  isumaqatigiissusioqataasunut 
tamanut erngertumik nassiutissavaa.

3. Isumaqatigiissusioqataasup  allap  saqitsaannermi  illua-tungiliunnissani 
kissaatigippagu,  naliliisartutut  -sulialinnik  pilersitsiniarnermut  peqataasinnaavoq, 
tamanna  saqitsaannermut  peqataasorpiaat  itigartinngippassuk. 
Isumaqatigiissusioqataasoq,  saqitsaannermut  illua-tungiliukkusuttoq,  taamatut 
iliuuseqarnissaminik siunertaqarnini imm. 2 naapertorlugu nalunaarutip taaneqartup 
tinguneqarneraniit ullut 15-it qaangiutsinnagit nalunaarutigisariaqassavaa.


4. Imm.  2  naapertorlugu  nalunaarut  taaneqartoq  siusinnerpaamik  ullunik  30-inik 
ullunillu  45-nik  kingusinnerunngitsumik  saqitsaannermi  illua-tungeriit  allatsi 
inatsisinik  atuutsitsisuusoq  naliliisartutut-sulialinnik  pilersitsinissaq  pillugu 
nalunaarfigissavaat,  tassunga  ilanngullugu  naliliisartutut  peqataasut  aqqinik 
suliamillu  suliarinninnermi  piffissaliussaq  pillugu.   Illua-tungeriit  allamik 
isumaqatigiissuteqarsimatinnagit, makku atuutissapput:


a) naliliisartutut-suliallit pingasunik inuttaqassaaq.


b) saqitsaannermi  illua-tungiliuttut  immikkut  tamarmik  naliliisartutut 
peqataatitassamik  toqqaassapput  peqataatitassallu  pingajuat 
isumaqatigiissutigalugu 


c) peqataatitat pingajuat naliliisartutut -sulialinnut siulittaasuussaaq


d) peqataatitat  pingajuat  saqitsaannermi  illua-tungiliuttut  arlaannulluunniit 
innuttaassuseqassanngilaq  naliliisartutullu  peqataatitanut  marluusunut  allanut 
nunaqqataanani kiisalu


e) saqitsaassutaasoq  illua-tungiliuttunit  marluusunit  amerlanerusunik 
attuissagaluarpat,  saqitsaannermi  illua-tungiliuttut,  assigiimmik 
soqutigisaqaqatigiittut,  ataatsimoorlutik  naliliisussamik  ataatsimik 
toqqaassapput. Saqitsaannermi illua-tungeriit pingajussaminnik naliliisussamik 
toqqaanissaminnut  isumaqatigiissinnaanngippata,  Nunat  Tamalaat 
Imarsiornermut  Eqqartuussisuisa  siulittaasuanit  taanna  toqqarneqassaaq, 
inummit  allamit  naalagaaffimmilluunniit  pingajuusumit  toqqaasoqassasoq, 
saqitsaannermi illu-tungiliuttunit tamanna isumaqatigiissutigippassuk.


Allatsip  inatsisinik  atuutsitsisuusup  nalunaarutip  assilinera 
isumaqatigiissusioqataasunut tamanut erngertumik nassiutissavaa.


5. Isumaqatigiissusioqataasup  kialuunniit,  saqitsaannermi  illua-tungiliuttuunngitsup, 
naliliisartutut-sulialinnut tusarniaanerit  tamaasa  malinnaaffigisinnaavaat, 
naliliisartutut-suliallit allakkatigut  oqaasiinnartigullu  saqqummiiffigalugit 
saqitsaattuniillu tamanit saqqummiunneqartut pissarsiaralugit.


6. Saqitsaannermi  illua-tungiliuttup  qinnuiginninneratigut  namminerluunniit 
iliuuseqarnikkut  naliliisartutut  -suliallit  kimulluunniit  imaluunniit  arlaanniit 
paasissutissanik  piniarsinnaapput  teknikkikkullu  tunngasutigut  siunnersortillutik, 
naleqquttutut  isigisaminnit,  tamanna  saqitsaannermi  illua-tungeriit 
isumaqatigiissutigippassuk.


7. Saqitsaannermi  illua-tungiliuttut  allatut  isumaqatigiissimatinnagit,  naliliisartutut-
suliallit,  pilersinneqarnerminniit,  ullut  90-it  qaangiutsinnagit,  nalunaarusiartik 
innersuussutitillu isumaqatigiissusiami immikkoortoq XV-imi, imm. 4. allassimasut 
malillugit  saqqummiutissavaat.  Nalunaarusiaq  innersuussutillu  saqitsaannermut 
tunngasuussapput  nalunaarneqassallunilu,  suut  tunngavilersuutigineqarnersut. 
Nalunaarusiaq  innersuussutillu  allatsi  inatsisinik  atuutsitsisuusoq  aqqutigalugu 
isumaqatigiissusioqataasunut tamanut erngertumik nassiunneqassapput.

8. Naliliisartutut-suliallit innersuussutissatik  isumaqatigiissutiginiassavaat.  Tamanna 
pisinnaanngippat,  naliliisartutut-suliallit  ilaasortami  amerlanerussuteqartut, 
taasisinnaatitaasut, piumasaat malillugu inerniliissapput.


9. Naliliisartutut-suliallit  suleriaasissamik  sumilluunniit  akuersissuteqarsinnaapput, 
tamanna suliap ingerlatipallannissaanut pisariaqartutut isigigunikku.


10. Naliliisartutut-suliallit  aningaasartuutigisaat  saqitsaannermi  illua-tungiliuttunit 
aveqatigiillugit akilerneqassapput.


11. Immikkoortoq XIV-imi,  imm. 7 aamma 8 naapertorlugit,  naliliisartutut-sulialinnut  
pilersinneqartunut  tunngatillugu  ,  illua-tungeriit  ataatsimiititaliarsuartut 
isumaqatigiissusioqataasutullu  akerliliissuteqartutut,  isigineqassapput,  bilaginilu 
ukunani  aalajangersakkat  atuutsinneqarlutik  taamaattoq  immikkoortoq  3  aamma 
imm. 4, litra e) pinnagit." 

ILANNGUSSAQ 2


Isumaqatigiissummit allannguinernut nassuiaataasumik allakkiaq


Ataani ilanngunneqarput konventionimi pingaarnerusutigut allannguutinik misissuineq: 


Mianersornissamik tunngavigisaq
2006-imi FN-ip ataatsimeersuarnerani aalajangersagaq 61/105 akuersissutigineqarpoq, tassani 
naalagaaffinnut  aamma  sumiiffinni  aalisarnermi  aqutsinermi  kattuffinnut,  imap  naqqani 
aalisarnermut  atatillugu  imaani  pinngortitap  ataqatigiinnera  illersorniarlugu 
piujuaannartitsinissamut  aamma  aqutsinermut  atatillugu  pineqaatissiissutaasinnaasunik 
atulersitsinnissaat kajumissaarutigineqarpoq. Taama qisuariarnerup soqutiginaataa tassaavoq, 
imaani  avatangiisinut  atatillugu  pinngortitami  ataqatigiinnerit  sapinngisamik  NAFO 
konventionip allanngortinneqarneranut atatillugu, soorlu Kommissionip akisussaaffii pillugit 
ilanngussani siunertat allaaserineqarnerini suliat ilanngullugit. 


Aaqqissuussaaneq
Siunnersuisoqatigiit  maanna atuuttut  kattunnerat,  aaqqissuussaanerup aningaasalersorneqar-
neranut  aamma  allaffissornikkut  suliassatigut  akisussaasutut,  aamma  maanna  Aalisaneq 
pillugu  kommissioni,  NAFO-konventionip  imartaani  pisuussutinut  uumassusilinnut 
tunngatillugu  piujuaannartitsinissamut  aamma  aqutsinermi  pineqaatissiissutaasinnaasunik 
atuler-sitsinissamut  akisussaasutut,  aaqqissuussaanerup  akimmisaarfeqannginnerulerneranik 
kinguneqarpoq. Kommissioni sapinngisamik pitsaanerpaamik aaqqiissutissanik suliaqarnissap 
qularnaarneqarnissaa  eqqarsaatigalugu  suli  periarfissaqarpoq,  ataatsimiititalianik 
mikinerusunik ataavartunik pilersitsinissaminut.  


Ilisimatuutut  Siunnersuisoqarfik  allanngortinneqanngilaq.  Taamaalilluni  taassuma  suliaa 
ingerlaqqippoq tassa nammineq ingerlatsinermigut aamma Kommissionip kiisalu naalagaaffiit 
sineriallit kaammattuinerat malillugu ilisimatuussutsikkut siunnersuisutut.


2009-imi  NAFO-p  ukiumoortumik  ataatsimiinnerani  aammattaaq  aalajangiunneqarpoq 
STACFAD-p  ataani  (Siunnersuisoqatigiinnit  ataatsimiititaliaaqqatut  ataavartutut  pilersin-
neqartumi)  suleqatigiissitamik  pilersitsinissaq.  Suleqatigiissitap  allaffissornikkut  allannguu-
teqartitsineq  eqqartorpaa,  tassani  NAFO-konventionip  allanngortinneqarnera  pineqarluni, 
matumani  pingaartumik  NAFO-mi  suliamik  ingerlatsinermut  malittarisassat,  Siunnersuiso-
qatigiit  aamma  Aalisarneq  pillugu  Kommissioni  suleqatigiiffimmut  ataatsimut 
kattunneqarpata.  Suleqatigiissitaq 2010-mi uppernaakkut naapippoq, tassani ingerlatsinermi 
malittarisassanik allannguinissamut siunnersuut suliarineqarluni. Allannguutit tassaanerupput 
NAFO-mi  aaqqissuusseqqinnermut  tunngatillugu  napertuuttunngorsaaneq.  Tamatuma 
kingornatigut siunnersuutit 2010-mi ukiumoortumik ataatsimiinnermi akuersissutigineqarput. 
Taamaalilluni suliamik ingerlatsinermut malittarisassat NAFO-mi konventionip allanngortitap 
atulersinne-qarnerata kinguninnguatigut atulersinneqarput. 


IUU  (Inatsisinik  tunngavissaqarani,  Malittarisassaqarani,  Pisanik  nalunaaruteqas-
sanani aalisarneq)


______________________

Inatsisinik  tunngavissaqarani,  Malittarisassaqarani  aamma  Nalunaaruteqassanani  (tuluttut 
naalisaaneq  IUU) aalisarnermik  akiuiniarneq  aammattaaq  NAFO-konventionimi  allanngor-
titami  ilanngullugu allanneqarpoq.  Konventioni  maannakkut  atuuttoq  1978-mi  atuutilersin-
neqarmat  apeqqut  tamanna  nunat  tamalaat  aalisarneq  pillugu  suleqatigiinneranni  salliutin-
neqanngilaq.  Taamaattoq  kingusinnerusukkut  periaaseq  tamanna  suliniutissatut  pingaarne-
ruteqaleriartorpoq,  nunarsuarmioqatigiit  piujuaannartitsinissamik  tunngaveqartumik 
aalisarnermi  piumasaqaataat  annertuneruliartortillugit.  Kingullertut  assersuutitut 
taaneqassaaq,  piujuaannartitsinermik  tunngaveqarluni  aalisarnermi  piumasaqaatit 
sakkortuneruleriartornerat  akuersaarneqarmat  EU-p  IUU-mik  peqqussutaata 
atuutilersinneqarneratigut.  Taamaatuttaaq  IUU-mik aalisarnerup akiorniarneqarnera  NAFO-
konventionimi allanngortinneqartumi ersersinneqarpoq.  


Nakkutilliisut
Piujuaannartitsinermik  tunngaveqartumik  aalisarneq  pillugu  kattuffinnit  naalagaaffinnik 
tunuliaqutaqanngitsunit  isiginninniarneq  annertusiartuinnarpoq  aamma  taakkununnga 
peqataasut  pisortatigoortumik  isumaasa  sunniuteqartarneri,  sumiiffinni  aalisarnermik 
aqutsinermi  kattuffiit  aalajangiisarnerminni  piumasaqaatat,  ingerlatseriaatsit  pitarlugit 
takunniffigisinnaasanut  naapertuuttut  sakkortusiartorsimapput.  Tamanna  NAFO-
konventionimi  allanngortitami  aammattaaq  sillimaffigineqarpoq allaqqammat,  nakkutilliisut 
nunat tamalaat akornanni aalisarneq pillugu isumaqatigiinniartarnerini ataatsimmiittarnerinilu 
pitsaanerusunik periarfissinneqartariaqartut.  Nakkutilliisut  konventionimi  maanna atuuttumi 
peqataanissaminnut  periarfissaqarput,  kisianni  konventionimi  nammineq  nakkutilliisut 
peqataasinnaanerat maanna ammaanneqarpoq.


Missingersuutit
Missingersuutinut  tunngatillugu  aalajangersakkani  NAFO-konventionimi  allanngortitami 
aalajangersakkamik  ilanngussisoqarpoq,  tassani  nunat  ilaasortaasut  minnerpaat 
eqqarsaatigineqarlutik.  Tamanna  ima  paasillugu  isumaqatigiissummi  peqataasut  300.000-it 
ataallugit innuttaqartut ukiumut akiliutigisartagaat missingersuutit tamarmiusut annerpaamik 
12%-iannut annertussusilerneqassasoq. 


Saqitsaakkunnaarsitsineq
NAFO-konventionimi  allanngortitami  kiisami  saqitsaakkunnaarsitsinermik  aaqqissuusineq 
atulersinneqarpoq. Periusissami tassani nutaami siunertarineqarpoq isumaqatigiissummi peqa- 
taasut marluk arlallilluunniit akornanni Konventionip akuersissutigisimasaani pineqaatissiis-
sutaasumik atuisinnaanermut imaluunniit qanoq paasisariaqarneranut atatillugu saqitsaakkun-
naarsitsisarnissaq.  

